
    Монгол Улсын Их Хурлын 2019 оны ээлжит бус чуулганы 

Төсвийн байнгын хорооны 3 дугаар сарын 22-ны өдөр 

/Баасан гараг/-ийн хуралдааны товч тэмдэглэл


Төсвийн байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 06 минутад Төрийн ордны “Их эзэн Чингис хаан” танхимд эхлэв. 


Чөлөөтэй: Ж.Батзандан, О.Батнасан, Ц.Даваасүрэн, Ш.Раднаасэд, Ч.Улаан, С.Эрдэнэ, Ж.Эрдэнэбат;

Тасалсан: Б.Наранхүү. 

Нэг. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл /Засгийн газар 2018.05.11-ний өдөр, Улсын Их Хурлын гишүүн Л.Элдэв-Очир нарын 3 гишүүн 2018.06.08-ны өдөр тус тус өргөн мэдүүлсэн, нэгтгэсэн төсөл, эцсийн хэлэлцүүлэг/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Хууль, эрх зүйн газрын дарга З.Энхболд, Төрийн өмчийн бодлого зохицуулалтын газрын дарга Б.Ганбат, мөн газрын Мэдээллийн технологийн албаны дарга Н.Цэрэнсамбуу нар оролцов.

Хуулийн төсөлтэй холбогдуулан Улсын Их Хурлын гишүүдээс асуулт гараагүй болно.

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2 дахь хэсэгт заасны дагуу хуралдаан даргалагчаас гүйцээн боловсруулах чиглэл өгсний дагуу санал хураалт явуулав.
Ажлын хэсгийн ахлагч, Улсын Их Хурлын гишүүн Д.Оюунхорол хуулийн төслийн талаар гаргасан зарчмын зөрүүтэй саналын томьёоллыг уншиж танилцуулав.

Б.Чойжилсүрэн: 1.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 5 дугаар зүйлийн 5.1.7 дахь заалтын “гэрээ байгуулахыг баталгаажуулан” гэснийг “гэрээ байгуулах, хариуцлагатай оролцохоо баталгаажуулна” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:                             9

Татгалзсан:                               1

Бүгд:                                        10

90.0 хувийн саналаар дэмжигдлээ.

Дээрх саналыг Байнгын хорооны хуралдаанд оролцсон гишүүдийн гуравны хоёроос дээш хувь нь дэмжсэн тул дахин санал хураалт явуулав.
1.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 5 дугаар зүйлийн 5.1.7 дахь заалтын “гэрээ байгуулахыг баталгаажуулан” гэснийг “гэрээ байгуулах, хариуцлагатай оролцохоо баталгаажуулна” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:                           10

Татгалзсан:                               0

Бүгд:                                        10

100 хувийн саналаар дэмжигдлээ.

2.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 20 дугаар зүйлд доор дурдсан агуулгатай 20.2.7 дахь заалт нэмэх:

“20.2.7.тендерт оролцогчийн гаргасан гомдлыг үндэслэлгүй гэж шийдвэрлэсэн” гэсэн саналыг дэмжье гэсэн санал хураалт явуулъя.

Зөвшөөрсөн:                             9

Татгалзсан:                               1

Бүгд:                                        10

90.0 хувийн саналаар дэмжигдлээ.

Дээрх саналыг Байнгын хорооны хуралдаанд оролцсон гишүүдийн гуравны хоёроос дээш хувь нь дэмжсэн тул дахин санал хураалт явуулав.
2.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 20 дугаар зүйлд доор дурдсан агуулгатай 20.2.7 дахь заалт нэмэх:

“20.2.7.тендерт оролцогчийн гаргасан гомдлыг үндэслэлгүй гэж шийдвэрлэсэн” гэсэн саналыг дэмжье гэсэн санал хураалт явуулъя.

Зөвшөөрсөн:                           10

Татгалзсан:                               0

Бүгд:                                        10

100 хувийн саналаар дэмжигдлээ.

Байнгын хорооноос гарах танилцуулгыг Улсын Их Хурлын гишүүн Д.Оюунхорол Улсын Их Хурлын чуулганы нэгдсэн хуралдаанд танилцуулахаар тогтов. 


Уг асуудлыг 14 цаг 19 минутад хэлэлцэж дуусав. 

Хоёр. Татварын ерөнхий хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, Татварын ерөнхий хуульд нэмэлт, өөрчлөлт оруулах тухай хуулийн төсөл /Засгийн газар 2018.05.29-ний өдөр, Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр тус тус өргөн мэдүүлсэн, нэгтгэсэн төсөл, эцсийн хэлэлцүүлэг/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн орлогын хэлтсийн дарга Б.Тэлмүүн, мөн хэлтсийн ахлах мэргэжилтэн У.Мөнхзул, мэргэжилтэн Б.Энхбат, Татварын ерөнхий газрын даргын үүргийг түр орлон гүйцэтгэгч Б.Заяабал, мөн газрын Орлогын газрын дарга Д.Цогтжаргал, Татварын удирдлага, хамтын ажиллагааны газрын дарга Ц.Энхжавхлан, улсын ахлах байцаагч Б.Галбадрах, Татварын хяналт, шалгалт, арга зүйн газрын даргын үүргийг түр орлон гүйцэтгэгч О.Тэнгис, Хуулийн хэрэгжилтийг хангах газрын дарга Б.Болдбаатар, Улсын төсвийн орлого, хяналтын газрын Орлогын хэлтсийн дарга Б.Цогтнаран, улсын ахлах байцаагч Д.Мөнхтуул, Ц.Алтанцэцэг, Б.Батсайхан, улсын байцаагч Б.Болд нар оролцов. 

Хуралдаанд Төсвийн байнгын хорооны ажлын албаны ахлах зөвлөх Ц.Батбаатар, зөвлөх Ё.Энхсайхан нар байлцав.


Хуулийн төсөлтэй холбогдуулан Улсын Их Хурлын гишүүдээс асуулт гараагүй болно.

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2 дахь хэсэгт заасны дагуу хуралдаан даргалагчаас гүйцээн боловсруулах чиглэл өгсний дагуу санал хураалт явуулав.
Б.Чойжилсүрэн: 1.Төслийн 3 дугаар зүйлийг өөрчлөн найруулах:
“3 дугаар зүйл.Татварын хууль, тогтоомжийг хэрэглэх
3.1.Татварын бусад хуульд энэ зааснаас өөрөөр заасан бол тухайн асуудлыг илүү нарийвчлан зохицуулсан хуулийн, тийм хууль байхгүй бол сүүлд хүчин төгөлдөр болсон хуулийн заалтыг хэрэглэнэ.” гэж өөрчлөх гэсэн саналыг ажлын хэсэг татаж авсан тул санал хураалт явуулаагүй болно. 
Дээрх саналтай холбогдуулан Улсын Их Хурлын гишүүн С.Бямбацогт, З.Нарантуяа, Б.Баттөмөр, Сангийн яамны Төсвийн орлогын хэлтсийн дарга Б.Тэлмүүн, Татварын хяналт, шалгалт, арга зүйн газрын даргын үүргийг түр орлон гүйцэтгэгч О.Тэнгис нар тайлбар хийв.
2.Төслийн 7 дугаар зүйлд заасан татварын нэр төрлийг тусгаж өгөхөөр нэгдсэн хуралдаанаар дэмжигдсэн саналаас 7.2.15 малын тоо толгойн албан татвар гэснийг хасах гэсэн саналыг ажлын хэсэг татаж авсан тул санал хураалт явуулаагүй болно. 

Дээрх саналтай холбогдуулан Улсын Их Хурлын гишүүн С.Бямбацогт, Д.Тогтохсүрэн нар санал хэлэв.
3.Төслийн анхны хэлэлцүүлгээр өөрчлөхөөр дэмжигдсэн төслийн 4 дүгээр бүлгийн нэрийг “Татвараас зайлсхийхийн эсрэг ерөнхий дүрэм” гэж тодотгон доор дурдсан агуулгатай тайлбар төслийн 16 дугаар зүйлд нэмэх:

“Тайлбар: “Татвараас зайлсхийхийн эсрэг ерөнхий дүрэм” гэж олон улсын татварын харилцаанд нийтлэг ашиглагдаж буй “General Anti-Avoidence Rule”-г ойлгоно.” гэсэн саналыг дэмжье гэсэн санал хураалт явуулъя.

Зөвшөөрсөн:                           11

Татгалзсан:                               0

Бүгд:                                        11

100 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Б.Баттөмөр санал хэлэв.
4.Төсөлд нэмж тусгагдахаар дэмжигдсэн 46.4 дэх хэсгийг доор дурдсанаар найруулах:

“46.4.Маргаан таслах зөвлөл, шүүх татвар төлөгчийн нөхөн ногдуулалтын актад гаргасан гомдол нэхэмжлэлийг ханган эцэслэн шийдвэрлэсний үр дүнд энэ хуулийн 46.3-т заасны дагуу урьдчилан төлсөн татварын дүнгээс татвар төлөгчид буцаан олгох асуудлыг энэ хуулийн 48 дугаар зүйлд заасны дагуу шийдвэрлэнэ.” гэсэн саналыг дэмжье гэсэн санал хураалт явуулъя.

Зөвшөөрсөн:                           11

Татгалзсан:                               0

Бүгд:                                        11

100 хувийн саналаар дэмжигдлээ.

5.Төслийн 62 дугаар зүйлийн 62.1 дэх хэсгийн “битүүмжлэхдээ” гэснийг “битүүмжлэх гэснийг Шүүхийн шийдвэр гүйцэтгэх тухай хуулийн 49.1-д заасан утгаар ойлгох бөгөөд” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                           11

Татгалзсан:                               0

Бүгд:                                        11

100 хувийн саналаар дэмжигдлээ.

6.Төсөлд нэмж тусгагдахаар дэмжигдсэн 79.8 дахь хэсгийг доор дурдсанаар өөрчлөн найруулах:

“79.8.Сумын татварын ажилтныг тухайн аймгийн татварын албаны дарга тухайн шатны Засаг даргатай зөвшилцөн томилж, чөлөөлөх бөгөөд тухайн ажилтанд сахилгын шийтгэл оногдуулах эрхтэй байна.” гэсэн саналыг дэмжье гэсэн санал хураалт явуулъя.

Зөвшөөрсөн:                           11

Татгалзсан:                               0

Бүгд:                                        11

100 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн З.Нарантуяа санал хэлэв.

7.Төслийн 52 дугаар зүйлийн 52.1 дэх хэсгийн “тэрхүү нөхцөл байдлаас бий болсон бодит зардал, хохирол, алдагдалтай тэнцэх хэмжээгээр хязгаарлан,” гэснийг хасаж, 52.9 дэх хэсгийн “татвар төлөгчид” гэсний дараа “ажлын 10 өдрийн дотор” гэж нэмж, үүнтэй уялдуулан 62 дугаар зүйлд доор дурдсан агуулгатай 62.8 дахь хэсэг нэмэх: 

“62.8.Өртэй татвар төлөгч татварын өрөө бүрэн барагдуулсан, эсхүл энэ хуулийн 52 дугаар зүйлд заасан татвар төлөх хугацааны хөнгөлөлт эдэлсэн тохиолдолд татварын алба хөрөнгийг битүүмжлэх актыг хүчингүй болгоно.” гэсэн саналыг дэмжье гэсэн санал хураалт явуулъя.

Зөвшөөрсөн:                           11

Татгалзсан:                               0

Бүгд:                                        11

100 хувийн саналаар дэмжигдлээ.

Дээрх саналыг Байнгын хорооны хуралдаанд оролцсон гишүүдийн гуравны хоёроос дээш хувь нь дэмжсэн тул дахин санал хураалт явуулав.
7.Төслийн 52 дугаар зүйлийн 52.1 дэх хэсгийн “тэрхүү нөхцөл байдлаас бий болсон бодит зардал, хохирол, алдагдалтай тэнцэх хэмжээгээр хязгаарлана” гэснийг хасаж, 52.9 дэх хэсгийн “татвар төлөгчид” гэсний дараа “ажлын 10 өдрийн дотор” гэж нэмж, үүнтэй уялдуулан 62 дугаар зүйлд доор дурдсан агуулгатай 62.8 дахь хэсэг нэмэх. 

62.8.Өртэй татвар төлөгч татварын өрөө бүрэн барагдуулсан, эсхүл энэ хуулийн 52 дугаар зүйлд заасан татвар төлөх хугацааны хөнгөлөлт эдэлсэн тохиолдолд татварын алба хөрөнгийг битүүмжлэх актыг хүчингүй болгоно гэсэн саналыг дэмжье гэсэн санал хураалт явуулъя.

Зөвшөөрсөн:                           11

Татгалзсан:                               0

Бүгд:                                        11

100 хувийн саналаар дэмжигдлээ.

II.Төсөлд татварын хууль, тогтоомж хэрэгжүүлэх зөвлөмжийн талаар 80 дугаар зүйл нэмсэнтэй холбогдуулан төслийн 40.13, 41.9 дэх хэсгийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                           11

Татгалзсан:                               0

Бүгд:                                        11

100 хувийн саналаар дэмжигдлээ.

Дээрх саналыг Байнгын хорооны хуралдаанд оролцсон гишүүдийн гуравны хоёроос дээш хувь нь дэмжсэн тул дахин санал хураалт явуулав.
II.Төсөлд татварын хууль, тогтоомж хэрэгжүүлэх зөвлөмжийн талаар 80 дугаар зүйл нэмсэнтэй холбогдуулан төслийн 40.13, 41.9 дэх хэсгийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                             7

Татгалзсан:                               4

Бүгд:                                        11

63.6 хувийн саналаар дэмжигдлээ.

III.Татварын ерөнхий хуулийн шинэчилсэн найруулгын төслийг дагаж өргөн мэдүүлсэн Нэмэгдсэн өртгийн албан татварын тухай хуулийн нэмэлт, өөрчлөлт оруулах тухай хуулийн талаар гарсан зарчмын зөрүүтэй 4 дүгээр санал дэмжигдсэнтэй уялдуулан Нэмэгдсэн өртгийн албан татварын тухай хуулийн 14 дүгээр зүйлийн 14.6.5 дахь заалтаас “хайгуулын ажил болон” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                           10

Татгалзсан:                               1

Бүгд:                                        11

90.9 хувийн саналаар дэмжигдлээ.

Дээрх саналыг Байнгын хорооны хуралдаанд оролцсон гишүүдийн гуравны хоёроос дээш хувь нь дэмжсэн тул дахин санал хураалт явуулав.
III.Татварын ерөнхий хуулийн шинэчилсэн найруулгын төслийг дагаж өргөн мэдүүлсэн Нэмэгдсэн өртгийн албан татварын тухай хуулийн нэмэлт, өөрчлөлт оруулах тухай хуулийн талаар гарсан зарчмын зөрүүтэй 4 дүгээр санал дэмжигдсэнтэй уялдуулан Нэмэгдсэн өртгийн албан татварын тухай хуулийн 14 дүгээр зүйлийн 14.6.5 дахь заалтаас “хайгуулын ажил болон” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                             9

Татгалзсан:                               2

Бүгд:                                        11

81.8 хувийн саналаар дэмжигдлээ.

Дээрх саналтай холбогдуулан Сангийн яамны Төсвийн орлогын хэлтсийн дарга Б.Тэлмүүн тайлбар хийв.

Байнгын хорооноос гарах танилцуулгыг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 15 цаг 03 минут хэлэлцэж дуусав.
Гурав. Аж ахуйн нэгжийн орлогын албан татварын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2018.06.22-ны өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн орлогын хэлтсийн дарга Б.Тэлмүүн, мөн хэлтсийн ахлах мэргэжилтэн У.Мөнхзул, мэргэжилтэн Б.Энхбат, Татварын ерөнхий газрын даргын үүргийг түр орлон гүйцэтгэгч Б.Заяабал, мөн газрын Орлогын газрын дарга Д.Цогтжаргал, Татварын удирдлага, хамтын ажиллагааны газрын дарга Ц.Энхжавхлан, улсын ахлах байцаагч Б.Галбадрах, Татварын хяналт, шалгалт, арга зүйн газрын даргын үүргийг түр орлон гүйцэтгэгч О.Тэнгис, Хуулийн хэрэгжилтийг хангах газрын дарга Б.Болдбаатар, Улсын төсвийн орлого, хяналтын газрын Орлогын хэлтсийн дарга Б.Цогтнаран, улсын ахлах байцаагч Д.Мөнхтуул, Ц.Алтанцэцэг, Б.Батсайхан, улсын байцаагч Б.Болд нар оролцов. 

Хуралдаанд Төсвийн байнгын хорооны ажлын албаны ахлах зөвлөх Ц.Батбаатар, зөвлөх С.Доржханд нар байлцав.


Хуулийн төсөлтэй холбогдуулан Улсын Их Хурлын гишүүдээс асуулт гараагүй болно.

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2 дахь хэсэгт заасны дагуу хуралдаан даргалагчаас гүйцээн боловсруулах чиглэл өгсний дагуу санал хураалт явуулав.
Б.Чойжилсүрэн: Ажлын хэсгийн гаргасан, 1.Төслийн 22 дугаар зүйлийн 22.5.1 дэх заалтыг доор дурдсанаар өөрчлөн найруулах:
“22.5.1.аймаг, сумын төв нь нийслэл Улаанбаатар хотоос 500 км-ээс хол алслагдсан аймаг, суманд байнгын үйл ажиллагаа явуулдаг хуулийн этгээдийн ерөнхий захиргаа нь тухайн орон нутагт бүртгэлтэй, орон нутгийн татварын албатай харьцдаг, ажлын байр бий болгож /нийгмийн даатгалын шимтгэл төлөлтөөр баталгаажсан/ байгаа энэ хуулийн 5.3.1-д заасан албан татвар төлөгч нь тухайн аймаг, сумын нутаг дэвсгэр дээр явуулсан үйл ажиллагаанаас олсон энэ хуулийн 7.4.1-д заасан татвар ногдох орлогод ногдох албан татварыг аймаг, сумын төв нь нийслэл Улаанбаатар хотоос 500 км-ээс хол алслагдсан аймаг, суманд 50 хувиар, 1000 км-ээс хол алслагдсан аймаг, суманд 90 хувиар” гэсэн саналыг дэмжье гэсэн санал хураалт явуулъя.

Зөвшөөрсөн:                           10

Татгалзсан:                               1

Бүгд:                                        11

90.9 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Б.Баттөмөр санал хэлэв.

Ажлын хэсгийн гаргасан, 2.Төслөөс 14 дүгээр зүйлийн 14.5 дахь саналыг хасах. Санал дэмжигдсэнтэй холбоотойгоор төслийн 14.8 дахь хэсгийг хасах гэсэн саналыг дэмжье гэсэн санал хураалт явуулъя.

Зөвшөөрсөн:                           11

Татгалзсан:                               0

Бүгд:                                        11

100 хувийн саналаар дэмжигдлээ.

Найруулгын саналаар санал хураалт явуулав.
Б.Чойжилсүрэн: Ажлын хэсгийн гаргасан, 1.Төслийн 22 дугаар зүйлийн 22.1 дэх хэсгийг “жилийн эцсийн татварын тайлангаар энэ хуулийн 18.2, 18.3, 18.4, 18.5-д заасан татвар ногдох орлогыг 1.5 тэрбум төгрөгөөс ихгүй байхаар тайлагнасан” гэснийг “энэ хуулийн 18.2, 18.3, 18.4, 18.5-д заасан татвар ногдох орлогыг 1.5 тэрбум төгрөгөөс ихгүй байхаар жилийн эцсийн татварын тайланд тусгасан” гэж, төслийн 28.4.2 дахь заалтын “харьяалах төрийн сангийн” гэснийг “төрийн сангийн” гэж, төслийн 27.2.2 дахь заалтыг доор дурдсан нөхцөлийн аль нэгийг хангасан тохиолдолд татварын зорилгоор Монгол Улсад байрладаг үндэстэн дамнасан группийн толгой этгээд бус, группийн оролцогч гэж, 39 дэх хэсгийн “эцсийн эзэмшигчээс” гэснийг “эрх эзэмшигчээс” гэж, төслийн 25.1.3 дахь заалтын “тайлагнагдсан” гэснийг “тайлагнасан” гэж найруулах гэсэн саналыг дэмжье гэсэн санал хураалт явуулъя.

Зөвшөөрсөн:                           11

Татгалзсан:                               0

Бүгд:                                        11

100 хувийн саналаар найруулгын санал дэмжигдлээ.

Б.Чойжилсүрэн: Улсын Их Хурлын гишүүн Д.Оюунхорол, Г.Тэмүүлэн, Ж.Эрдэнэбат, С.Бямбацогт нарын гаргасан, Аж ахуйн нэгжийн орлогын албан татварын тухай хуулийн төслийн 22.5.10-тай холбогдуулаад, 22.5.10.г-д “тэжээл, тэжээлийн ургамал” гэж өөрчлөх, 22.5.10.д гэж дараах шинэ дэд заалт нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                             9

Татгалзсан:                               2

Бүгд:                                        11

81.8 хувийн саналаар дэмжигдлээ.

Дээрх саналыг Байнгын хорооны хуралдаанд оролцсон гишүүдийн гуравны хоёроос дээш хувь нь дэмжсэн тул дахин санал хураалт явуулав.
Улсын Их Хурлын гишүүн Д.Оюунхорол, Г.Тэмүүлэн, Ж.Эрдэнэбат, С.Бямбацогт нарын гаргасан, Аж ахуйн нэгжийн орлогын албан татварын тухай хуулийн төслийн 22.5.10-тай холбогдуулаад, 22.5.10.г-д “тэжээл, тэжээлийн ургамал” гэж өөрчлөх, 22.5.10.д гэж дараах шинэ дэд заалт нэмэх гэсэн саналыг дэмжье гэсэн санал хураалт явуулъя.

Зөвшөөрсөн:                           10

Татгалзсан:                               1

Бүгд:                                        11

90.9 хувийн саналаар дэмжигдлээ.

Улсын Их Хурлын гишүүн З.Нарантуяа санал хэлэв.
Байнгын хорооноос гарах танилцуулгыг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 15 цаг 18 минут хэлэлцэж дуусав.

Дөрөв. Хувь хүний орлогын албан татварын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, Хувь хүний орлогын албан татварын тухай хуульд өөрчлөлт оруулах тухай хуулийн төсөл /Засгийн газар 2018.05.29-ний өдөр, Улсын Их Хурлын гишүүн С.Чинзориг 2016.12.28-ны өдөр тус тус өргөн мэдүүлсэн, нэгтгэсэн төсөл, эцсийн хэлэлцүүлэг/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн орлогын хэлтсийн дарга Б.Тэлмүүн, мөн хэлтсийн ахлах мэргэжилтэн У.Мөнхзул, мэргэжилтэн Б.Энхбат, Татварын ерөнхий газрын даргын үүргийг түр орлон гүйцэтгэгч Б.Заяабал, мөн газрын Орлогын газрын дарга Д.Цогтжаргал, Татварын удирдлага, хамтын ажиллагааны газрын дарга Ц.Энхжавхлан, улсын ахлах байцаагч Б.Галбадрах, Татварын хяналт, шалгалт, арга зүйн газрын даргын үүргийг түр орлон гүйцэтгэгч О.Тэнгис, Хуулийн хэрэгжилтийг хангах газрын дарга Б.Болдбаатар, Улсын төсвийн орлого, хяналтын газрын Орлогын хэлтсийн дарга Б.Цогтнаран, улсын ахлах байцаагч Д.Мөнхтуул, Ц.Алтанцэцэг, Б.Батсайхан, улсын байцаагч Б.Болд нар оролцов. 

Хуралдаанд Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам нар байлцав.


Хуулийн төсөлтэй холбогдуулан Улсын Их Хурлын гишүүдээс асуулт гараагүй болно.

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2 дахь хэсэгт заасны дагуу хуралдаан даргалагчаас гүйцээн боловсруулах чиглэл өгсний дагуу санал хураалт явуулав.
Б.Чойжилсүрэн: Ажлын хэсэг болон Улсын Их Хурлын гишүүн С.Бямбацогт, Х.Болорчулуун, Д.Оюунхорол, Ж.Эрдэнэбат нарын гаргасан, 1.Төслийн 23 дугаар зүйлд доор дурдсан агуулга бүхий 23.10 дахь хэсэг нэмэх:
“23.10.аймаг, сумын төв нь нийслэл Улаанбаатар хотоос 500 км-ээс хол алслагдсан аймаг, суманд оршин суудаг, тухайн орон нутагт бүртгэлтэй Монгол Улсын иргэн, албан татвар төлөгч энэ хуулийн 6.3.2-т заасан орлогод ногдох албан татварыг аймаг, сумын төв нь нийслэл Улаанбаатар хотоос 500 км-ээс хол алслагдсан аймаг, суманд 25 хувиар, 1000 км-ээс хол алслагдсан аймаг, суманд 50 хувиар хөнгөлнө.” гэсэн саналыг дэмжье гэсэн санал хураалт явуулъя.

Зөвшөөрсөн:                           10

Татгалзсан:                               1

Бүгд:                                        11

90.9 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн С.Бямбацогт санал хэлэв.
Байнгын хорооноос гарах танилцуулгыг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 15 цаг 24 минут хэлэлцэж дуусав.

Татварын ерөнхий хуулийн 34 дүгээр заалттай холбогдуулан Улсын Их Хурлын гишүүн Ц.Мөнх-Оргилын тавьсан асуултад ажлын хэсгийн ахлагч, Улсын Их Хурлын гишүүн Б.Баттөмөр, Улсын Их Хурлын гишүүн С.Бямбацогт, Сангийн яамны Төсвийн орлогын хэлтсийн дарга Б.Тэлмүүн, Татварын ерөнхий газрын Татварын хяналт, шалгалт, арга зүйн газрын даргын үүргийг түр орлон гүйцэтгэгч О.Тэнгис, Орлогын газрын дарга Д.Цогтжаргал нар хариулж, тайлбар хийв. 
Дээрх 34 дүгээр саналыг ажлын хэсгийн ахлагч, Улсын Их Хурлын гишүүн Б.Баттөмөр татаж авав.

Хуралдаан 15 цаг 38 минутад завсарлаж, 19 гишүүнээс 10 гишүүн ирж, 52.6 хувийн ирцтэйгээр 16 цаг 37 минутад эхлэв. 
Татварын ерөнхий хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, Татварын ерөнхий хуульд нэмэлт, өөрчлөлт оруулах хуулийн төслийн эцсийн хэлэлцүүлгийг үргэлжлүүлэн хэлэлцэв.

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2 дахь хэсэгт заасны дагуу хуралдаан даргалагчаас гүйцээн боловсруулах чиглэл өгсний дагуу санал хураалт явуулав.
Б.Чойжилсүрэн: 1.Төслийн 3 дугаар зүйлийг өөрчлөн найруулах:

“3 дугаар зүйл.Татварын хууль тогтоомжийг хэрэглэх

3.1.1.Татварын бусад хуульд энэ хуульд зааснаас өөрөөр заасан бол тухайн асуудлыг илүү нарийвчлан зохицуулсан хуулийн, тийм хууль байхгүй бол сүүлд хүчин төгөлдөр болсон хуулийн заалтыг хэрэглэнэ.” гэж өөрчлөх саналыг дэмжье гэсэн саналаар санал хураалт явуулахыг дэмжье гэсэн санал хураалт явуулъя.

Зөвшөөрсөн:                           10

Татгалзсан:                               0

Бүгд:                                        10

100 хувийн саналаар санал дэмжигдлээ.


Дээрх санал дэмжигдсэн тул дахин санал хураалт явуулав. 

1.Төслийн 3 дугаар зүйлийг өөрчлөн найруулах:

“3 дугаар зүйл.Татварын хууль тогтоомжийг хэрэглэх

3.1.1.Татварын бусад хуульд энэ хуульд зааснаас өөрөөр заасан бол тухайн асуудлыг илүү нарийвчлан зохицуулсан хуулийн, тийм хууль байхгүй бол сүүлд хүчин төгөлдөр болсон хуулийн заалтыг хэрэглэнэ.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                           10

Татгалзсан:                               0

Бүгд:                                        10

100 хувийн саналаар дэмжигдлээ.

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2 дахь хэсэгт заасны дагуу хуралдаан даргалагчаас гүйцээн боловсруулах чиглэл өгсний дагуу санал хураалт явуулав.
Б.Чойжилсүрэн: 2.Нэгдсэн хуралдаанаар хэлэлцүүлсэн Байнгын хорооны хуралдаанаас гаргасан зарчмын зөрүүтэй саналын томьёоллын 34 дэх саналыг өөрчлөн найруулж дахин санал хураалгах гэсэн саналыг дэмжье гэсэн санал хураалт явуулъя.

Зөвшөөрсөн:                           10

Татгалзсан:                               0

Бүгд:                                        10

100 хувийн саналаар санал дэмжигдлээ.


Дээрх санал дэмжигдсэн тул дахин санал хураалт явуулав. 

Төслийн 34 дэх санал буюу төслийн 33 дугаар зүйлийн 33.17 дахь хэсгийг хасаж, 73.2 дахь хэсгийг доор дурдсанаар өөрчлөн найруулах:

“73.2.доор дурдсан нөхцөлүүд нэгэн зэрэг бий болсон тохиолдолд татварын алба татварын өртэй гадаадын иргэн, харьяалалгүй хүнийг татвараа өрөө төлж дуустал хилээр нэвтрүүлэхгүй байхаар эрх бүхий байгууллагад хандах эрхтэй.” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:                           10

Татгалзсан:                               0

Бүгд:                                        10

100 хувийн саналаар дэмжигдлээ.
Байнгын хорооноос гарах танилцуулгыг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов. 


Хуралдаан 1 цаг 48 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 16 цаг 53 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН


ХОРООНЫ ДАРГА Б.ЧОЙЖИЛСҮРЭН

Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ  
М.НОМИНДУЛАМ

МОНГОЛ УЛСЫН ИХ ХУРЛЫН 2019 ОНЫ ЭЭЛЖИТ БУС ЧУУЛГАНЫ ТӨСВИЙН БАЙНГЫН ХОРООНЫ 3 ДУГААР САРЫН 22-НЫ 
ӨДӨР /БААСАН ГАРАГ/-ИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ
Б.Чойжилсүрэн: Төсвийн байнгын хорооны гишүүдийнхээ энэ өдрийн амрыг эрье. Байнгын хорооны хуралд гишүүдийн ирц 52.6 хувь хүрсэн тул Байнгын хорооны хуралдаан нээснийг мэдэгдье. Байнгын хорооны хуралдаанаар хэлэлцэх асуудлыг та бүхэнд танилцуулъя. 

1.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл Засгийн газар 2018.05.11-ний өдөр өргөн мэдүүлсэн, Улсын Их Хурлын гишүүн Л.Элдэв-Очир нарын 3 гишүүн 2018.06.08-ны өдөр тус тус өргөн мэдүүлсэн байгаа, нэгтгэж хэлэлцүүлнэ, эцсийн хэлэлцүүлгийг хийе. 

2.Татварын ерөнхий хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд,  Татварын ерөнхий хуульд нэмэлт, өөрчлөлт оруулах тухай хуулийн төсөл Засгийн газраас 2018.05.29-ний өдөр, Улсын Их Хурлын гишүүн Д.Тогтохсүрэн нарын 6 гишүүн 2018.05.15-ны өдөр тус тус өргөн мэдүүлсэн нэгтгэсэн төслийн эцсийн хэлэлцүүлгийг хийе.

3.Аж ахуй нэгжийн орлогын албан татварын тухай хуулийн шинэчилсэн найруулгын төсөл хамт өргөн мэдүүлсэн бусад хуулийн төслүүд Засгийн газар 2018.06.22-ны өдөр өргөн мэдүүлсэн, эцсийн хэлэлцүүлэг.

4.Хувь хүний орлогын албан татварын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд Засгийн газраас 2018.05.29-ний өдөр өргөн мэдүүлсэн, С.Чинзориг нарын гишүүд 2016.12.28-ны өдөр өргөн мэдүүлсэн төслийн эцсийн хэлэлцүүлгийг хийе. 

Хэлэлцэх асуудалтай холбогдуулаад саналтай гишүүдийн нэрийг авъя. Хэлэлцэх асуудалдаа оръё. Хэлэлцэх асуудлаа баталъя. 

Нэг. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл Засгийн газар 2018.05.11-ний өдөр өргөн мэдүүлсэн, Улсын Их Хурлын гишүүн Л.Элдэв-Очир нарын 3 гишүүн 2018.06.08-ны өдөр тус тус өргөн мэдүүлсэн, нэгтгэсэн төслийн эцсийн хэлэлцүүлгийг хийе. 
Ажлын хэсэг байна Сангийн сайд Ч.Хүрэлбаатар, Сангийн яамны Хууль, эрх зүйн газрын дарга З.Энхболд, Төрийн өмчийн бодлого зохицуулалтын газрын дарга Б.Ганбат, Төрийн өмчийн бодлого зохицуулалтын газрын Мэдээллийн технологийн албаны дарга Н.Цэрэнсамбуу гэсэн ийм ажлын хэсэг байна.

Нэгдсэн хуралдааны анхны хэлэлцүүлгээр олонхын дэмжлэг авсан саналуудыг тусган нэгтгэсэн тогтоолын төслийн эцсийн хувилбарын төслийг боловсруулан та бүхэнд тараасан болно. 

Энд та бүхэнд хуулийн тайлбар уншиж сонсъё. Улсын Их Хурлын чуулганы хуралдааны дэгийн тухай хуулийн 23.2 дахь хэсэгт Байнгын хороо энэ хуулийн 23.1.2-т заасан эцсийн хэлэлцүүлэг явахдаа зөвхөн дараах тохиолдолд санал хураалт явуулж болно гэсэн заалт байгаа юм байна. 23.2.1-д нэгдсэн хуралдаанаар анхны хэлэлцүүлэг явах үед төслийн зарим зүйл, заалтыг гүйцээн боловсруулах чиглэл хуралдаан даргалагчаас өгсөн. 23.2.2 нэгдсэн хуралдааны эцсийн хэлэлцүүлгийг бэлтгэх явцад төслийн зарим зүйл заалт хоорондоо эсхүл мөрдөж байгаа хууль тогтоомжтой зөрчилдсөн нөхцөл байдал тогтоогдсон бөгөөд Хууль зүйн байнгын хороо ийм санал, дүгнэлтийг дэмжсэн болно. 23.2.3 нэгдсэн хуралдааны анхны хэлэлцүүлгээр санал хурааж шийдвэрлэсэн боловч уг асуудлаар Байнгын хорооны хуралдаанд оролцсон гишүүдийн гуравны хоёроос доошгүй нь дахин санал хураалгах шаардлагатай гэж үзсэн. 23.3 энэ хуулийн 23.2-т зааснаас бусад үндэслэлээр нэгдсэн хуралдааны анхны хэлэлцүүлгээр дэмжигдсэн саналыг өөрчлөх буюу хүчингүй болгох, санал, дүгнэлт гаргахыг хориглоно гэсэн ийм дэгийн хуулийн зохицуулалтууд байгаа юм байна. Энэ нэгдсэн хуралдаанаар энэ хуулийн анхны хэлэлцүүлэг явж байх үед хоёр хууль хоорондоо зөрчилдөх асуудал үүссэн юм байна. Тийм учраас Их Хурлын гишүүдийн гуравны хоёроор дахин санал хураалгах шаардлагатай хоёр саналыг ажлын хэсгээс оруулж байна. Та Оюунхорол гишүүн уншчих уу? Энэ санал танд байна уу? Би уншчих юм уу? 

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төсөл байна. Хоёр санал танай ажлын хэсгээс гарч байна. Оюунхорол гишүүний микрофон өгье ажлын хэсгийн ахлагч. 
Д.Оюунхорол: Гишүүдийнхээ энэ өдрийн амгаланг айлтгая. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслийн нэгтгэсэн төслийн талаарх эцсийн хэлэлцүүлэгт оруулах зарчмын зөрүүтэй хоёр санал байна. 

Нэгдүгээрт, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 5 дугаар зүйлийн 5.1.7 дахь заалтын гэрээ байгуулахыг баталгаажуулан гэснийг гэрээ байгуулах, хариуцлагатай оролцохоо баталгаажуулна гэж өөрчлөх. Хоёрдугаарт.

Б.Чойжилсүрэн: Биш. 

Д.Оюунхорол: Баталгаажуулалттай холбоотой хоёр санал угаасаа хураагдана. 

Б.Чойжилсүрэн: Тус тусад нь хураах юм байна. Санал гаргасан ажлын хэсэг юм байна тиймээ. Гишүүдээ энэ гуравны хоёроор босох юм байна шүү дэмжих нь. Санал хураалт явуулъя. Энэ санал хураалтыг цуцалъя. Ингэх юм бол энэ санал хураалтыг явуулахын тулд 23.2.3 дээр нэгдсэн хуралдааны анхны хэлэлцүүлгээр санал хурааж шийдвэрлэсэн боловч уг асуудлаар Байнгын хорооны хуралдаанд оролцсон гишүүдийн гуравны хоёроос доошгүй нь дахин санал хураалгах шаардлагатай гэж үзсэн гэдэг ийм горимын санал хураалгах юм байна. Тэгэхээр Оюунхорол гишүүний саналыг хураалгахын тулд дахин ийм томьёоллоор санал хураалгах нь зүйтэй гэдэг санал хураалт эхлээд явуулъя. Санал хураалт. 

Санал хураалтад 10 гишүүн оролцож, санал 90 хувиар дэмжигдлээ. Дээрх санал дэмжигдсэн учраас дахиад уншъя. Ажлын хэсгийн санал байна. 

1.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 5 дугаар зүйлийн 5.1.7 дахь заалтын “гэрээ байгуулахыг баталгаажуулан” гэснийг “гэрээ байгуулах, хариуцлагатай оролцохоо баталгаажуулна” гэж өөрчлөх. Санал гаргасан ажлын хэсэг, санал хураалт. 

Санал хураалтад 10 гишүүн оролцож, санал 100 хувиар дэмжигдлээ. 

2.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 20 дугаар зүйлд доор дурдсан агуулгатай 20.2.7 дахь заалт нэмэх:

“20.2.7.тендерт оролцогчийн гаргасан гомдлыг үндэслэлгүй гэж шийдвэрлэсэн” гэсэн ийм заалтыг хураалгахаар ажлын хэсэг оруулж байгаа юм байна. Тэгэхээр хоёр санал хураалт явуулна. Энэ саналыг хураалгахын тулд дахин санал хураалгах шаардлагатай гэж гуравны хоёр дэмжсэн тохиолдолд энэ саналыг дахиад хураах юм байна. Ямар ч байсан энэ саналаар дахин санал хураалгах нь зүйтэй гэсэн саналаар санал хураалт явуулъя. Санал хураалт. Санал хураалт яагаад явахгүй байна вэ? Тогшсон санал хураалт явуулъя. Гацчихлаа. Түвшээ үүнийхээ учрыг ол. Болсон уу? Одоо эхлэх үү? Энэ хуулийг өчигдөр чуулганы нэгдсэн хуралдаанаар анхны хэлэлцүүлэг явуулах үед төслийн зарим зүйл, заалтыг гүйцээн боловсруулах чиглэлийг хуралдаан даргалагчаас өгсөн юм байна. Түүний дагуу 23.2.3-аар нэгдсэн хуралдааны анхны хэлэлцүүлгээр санал хурааж шийдвэрлэсэн бол уг асуудлаар Байнгын хорооны хуралдаанд оролцсон гишүүдийн гуравны хоёроос доошгүй нь дахин хураалгах шаардлагатай гэж үзсэн гэдэг зохицуулалтыг хуулийн гацаагүй явахын тулд дахин санал хураалгах нь зүйтэй. Сая Оюунхорол гишүүний уншсан хоёр дахь саналыг уншчихсан учраас горимын саналыг дэмжье гэдгээр санал хураалт явуулъя. 

Санал хураалтад 10 гишүүн оролцож, 90 хувиар дэмжигдлээ.

Горимын санал дэмжигдсэн учраас ажлын хэсгийн хоёр дахь саналыг дэмжье гэдгээр санал хураалт явуулъя. Санал хураалт. 

Санал хураалтад 10 гишүүн оролцож, 100 хувиар дэмжигдлээ. 

Бичсэн хувилбарын төсөлтэй холбогдуулан асуулттай гишүүд байхгүй байна. Гишүүд асуулт асууж хариулт авлаа. 

Хуулийн төслийг эцсийн хэлэлцүүлэгт бэлтгэсэн талаар Байнгын хорооноос санал, дүгнэлт гарна. Нэгдсэн чуулганд асуулт асуудаг, саналгүй горимтой юм. Хуулийн төслийг эцсийн хэлэлцүүлэгт бэлтгэсэн талаар Байнгын хорооноос санал, дүгнэлт гарна. Оюунхорол гишүүн нэгдсэн чуулганд танилцуулъя. Хуулийн төслийн эцсийн хэлэлцүүлгийг хэлэлцэж дууслаа. 

Хоёр дахь асуудлаа хэлэлцэж эхэлье. Гишүүдээ! Ажлын хэсэг байраа эзэлье. 

Хоёр. Татварын ерөнхий хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд, Татварын ерөнхий хуульд нэмэлт, өөрчлөлт оруулах хуулийн төсөл Засгийн газар 2018.05.29-ний өдөр өргөн мэдүүлсэн , Д.Тогтохсүрэн нарын 6 гишүүн 2018.05.15-ны өдөр тус тус өргөн мэдүүлсэн, хуулиудыг нэгтгэсэн төсөл, эцсийн хэлэлцүүлгийг эхлүүлье.

Ажлын хэсэг байна уу? Сангийн сайд Ч.Хүрэлбаатар, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн орлогын хэлтсийн дарга Б.Тэлмүүн, Татварын ерөнхий газрын даргын үүргийг түр орлон гүйцэтгэгч Б.Заяабал, мөн газрын Орлогын газрын дарга Д.Цогтжаргал, Татварын удирдлага, хамтын ажиллагааны газрын дарга Ц.Энхжавхлан, Татварын хяналт, шалгалт, арга зүйн газрын даргын үүргийг түр орлон гүйцэтгэгч О.Тэнгис, Хуулийн хэрэгжилтийг хангах газрын дарга Б.Болдбаатар, Улсын төсвийн орлого, хяналтын газрын Орлогын хэлтсийн дарга Б.Цогтнаран, Сангийн яамны Төсвийн орлогын хэлтсийн ахлах мэргэжилтэн У.Мөнхзул, Сангийн яамны Төсвийн орлогын хэлтсийн мэргэжилтэн Б.Энхбат, Татварын ерөнхий газрын Татварын удирдлага, хамтын ажиллагааны газрын татварын улсын ахлах байцаагч Б.Галбадрах, Татварын ерөнхий газрын татварын улсын ахлах байцаагч Д.Мөнхтуул, Татварын ерөнхий газрын татварын улсын ахлах байцаагч Ц.Алтанцэцэг, Татварын ерөнхий газрын татварын улсын ахлах байцаагч Б.Батсайхан, Татварын ерөнхий газрын татварын улсын байцаагч Б.Болд гэсэн ийм ажлын хэсэг байна. 

Нэгдсэн хуралдааны анхны хэлэлцүүлгээр олонхын дэмжлэг авсан саналуудыг тусган нэгтгэсэн тогтоолын төслийн эцсийн хувилбарын төслийг боловсруулж та бүхэнд тараасан. Нэгдсэн хуралдаанаар төслийн анхны хэлэлцүүлэг явуулах үед төслийн зарим зүйл, заалтыг гүйцээн боловсруулах чиглэл хуралдаан даргалагчаас өгсөн. Хуралдаан даргалагчаас чиглэл өгсөн зарчмын зөрүүтэй саналуудаар санал хураалт явуулахаар ажлын хэсэг саналын томьёоллуудыг бэлтгэсэн байна. Санал хураалгаж эхэлье 2, 3 дээр эхлэхээр нь хэлээрэй. Хуралдаан даргалагчаас өгсөн чиглэлээр боловсруулсан саналуудыг хурааж эхэлье. 

1.Төслийн 3 дугаар зүйлийг өөрчлөн найруулах:

3 дугаар зүйл.Татварын хууль, тогтоомжийг хэрэглэх

3.1.Татварын бусад хуульд энэ зааснаас өөрөөр заасан бол тухайн асуудлыг илүү нарийвчлан зохицуулсан хуулийн, тийм хууль байхгүй бол сүүлд хүчин төгөлдөр болсон хуулийн заалтыг хэрэглэнэ гэж өөрчлөн найруулахаар хураалгасан саналыг татан авч, төслийн зүйл, заалтыг хэвээр үлдээх гэж байна. Ажлын хэсэг татчихаж байгаа юм байна шүү дээ. Тэгэхээр санал хураах шаардлагагүй шүү дээ, татаад авчхаж байгаа юм чинь. Одоо төслөөрөө үлдэнэ. Дэмжигдсэн саналаа татаад авчихлаа гэсэн үг байна шүү дээ. Зөв үү? Ажлын хэсэг саналаа татаж байгаа юм чинь болно шүү дээ. Ажлын хэсэг 1 дүгээр микрофон хариулъя тодруулга. 

Б.Тэлмүүн: Баярлалаа. Сангийн яамны Төсвийн орлогын хэлтсийн дарга Тэлмүүн. Өргөн мэдүүлсэн хуулийн 3 дугаар зүйлийг би та бүхэнд уншаад өгье. 

3 дугаар зүйл.Хуулийн үйлчлэх хүрээ

3.1.Энэ хууль нь татвар төлөгч, татварын алба болон татварын хууль, тогтоомжийн дагуу түүнийг хэрэгжүүлэх үүрэг хүлээсэн этгээдэд хамаарна. 

3.2.Энэ хуулиар зохицуулаагүй эсвэл энэ хуульд зааснаас өөрөөр татварын бусад хуульд заасан бол тухайн харилцааг нарийвчлан зохицуулсан татварын хуулийн зүйл, хэсэг, заалт давуу үйлчилнэ.

3.3.Энэ хуулийн 3.2-т заасны дагуу тухайн харилцааг нарийвчлан зохицуулсан хууль, зүйл, хэсэг, заалтыг тодорхойлох боломжгүй бол аль сүүлд батлагдсан хуулийн хууль, зүйл, хэсэг, заалтыг баримтална гээд. Үүн дээр чуулганы хэлэлцүүлгийн үеэр татварын хууль өөр жижиг дундын хуультай зөрчилдвөл гэдэг ойлгомжгүй байдлаар орчихсон байна, бид нар илүү дэлгэрэнгүй ойлгомжтой байдлаар томьёолчихсон байсан. Өргөн барьсан агуулгаараа явъя гэдэг ийм санал гаргаж байгаа. 

Б.Чойжилсүрэн: Өчигдөр гишүүд хууль хоорондоо зөрчилтэй хууль баталж болохгүй гэдэг үндсэн логикийг бариад байгаа байхгүй юу. Одоо өөрчлөн найруулсан төсөл нь ч тэр, энэ ч тэр хоорондоо зөрчилдөх юм бол нөгөөхийг нь барина гэдэг ийм санаа орууллаа гэхэд тэгэхээр гишүүд ерөнхий утгаар шүүмжилсэн. Энэ бичлэгийг чинь. 

Б.Тэлмүүн: Үүн дээр татварын хуулийн гэж, татварын хууль, тогтоомжийн хоорондын нийцлийг ярьж байгаа асуудал. Тэгэхээр 2 дугаар зүйл дээр татварын хууль, тогтоомж гээд тодорхойлсон. Энэ өөрөө татварын харилцааг зохицуулж байгаа хуулийн нийцлийг ярьж байгаа юм. Уг нь энэ татварын хууль, тогтоомж гэсэн агуулга дээр. 
Б.Чойжилсүрэн: Тэлмүүнээ чи ингэж ойлгож байгаа боловч энэ бичлэг чинь болохгүй байна гэж ерөнхий утгаар нь шүүмжилсэн байхгүй юу. Түүнээс нарийвчилж янз бүрийн кейс гаргаагүй наадах чинь. Тэгэхээр бид нар хууль нэмж батлахдаа өмнө нь батлагдсан хуулиудтай ямар нэгэн байдлаар зөрчилгүй хууль батална гэсэн ийм ерөнхий том суурь зарчимтай. Тэгэхээр хэрвээ зөрчилдөх юм бол энэ заалтаар гэсэн үг, бусад хуультай зөрчилдвөл иймэрхүү зарчим баримтална гэсэн энд бичсэн хэллэг чинь болохгүй байгаа учраас дахиж боловсрууллаа. Энэ бичлэгээ өөрчил гэсэн ийм санаа хэлнэ лээ. Би өчигдөр бас хамт сууж байсан. Тэнгис дарга ажлын хэсгийн 2 дугаар микрофон. 
О.Тэнгис: Энэ ямар нэгэн хууль гарсныг буцааж хэрэглэх ч юм уу, өмнө нь байсан хуулийг хэрэглэх ерөөсөө биш. Энэ бол ерөөсөө Иргэний хууль, Эрүүгийн хууль бүх төрлийн хууль дээр хуулийг яаж хэрэглэх, хуулийг яаж хэрэглэх талаар зохицуулсан нийтээр хүлээн зөвшөөрсөн зарчим юм. Өөрөөр хэлбэл, аливаа нэг асуудлыг хоёр өөр хуульд тэр нь өмнөх хууль биш, одоо яг хүчин төгөлдөр үйлчилж байгаа хоёр хуульд өөр өөрөөр заачихсан байвал тухайн харилцааг нарийвчлан зохицуулсан хуулиар нь шийднэ. Хэрэв аль нь илүү нарийвчилсан зохицуулалт байгааг тодорхойлж чадахгүй байвал аль сүүлд батлагдсаныг нь дагаж мөрдөнө гээд энэ бол Монгол Улсын шүүгч нарын гол хуулиа хэрэглэхэд хуулийн зөрчилтэй хоёр хуульд өөр өөр харилцааг зохицуулчихсан. Нэг харилцааг хоёр өөр хуульд зохицуулчихсан байвал тэрийг алийг нь хэрэглэх вэ гэдгээ тайлбарыг хүргүүл гээд байгаа юм. Алийг нь хэрэглэх вэ гэдэг хуулийн нийтээр хүлээн зөвшөөрсөн зарчим байгаа юм. Яг үүнийг хууль хэрэглэх гэдэг дээр орчихсон. Түүнээс буцаан хэрэглэх юм ерөөсөө байхгүй. 

Б.Чойжилсүрэн: Ойлгож байна. Бямбацогт гишүүн тайлбар хэлье. 

С.Бямбацогт: Тэгэхээр хүчин төгөлдөр үйлчилж байгаа хоёр хуулийн заалт хоорондоо зөрчилдөх юм бол аль сүүлд батлагдсан хуулийг нь хэрэглэнэ гэдэг байдлаар томьёолсон гэж та хэлээд байна тийм үү. Тийм биш, аль нарийвчилсан зохицуулалттайг нь, үүн дээр чинь хамгийн сүүлд батлагдсаныг хэрэглэнэ гэсэн байгаа шүү дээ. Гэтэл ийм биш. 

Өчигдөр бид нар чуулганы хэлэлцүүлэг дээр яригдсан үндсэн зарчим бол хууль хэрэглэх үндсэн зарчим байдаг аль ч хуульд Иргэний хууль, Эрүүгийн хууль бүх төрлийн хуульд. Энэ зарчим чинь алдагдсан байна. Тухайн кейс асуудал үүссэн тохиолдолд ямар хууль үйлчилж байсан түүнээс хойш хууль өөрчлөгдөөд ямар болсон, үүнээс тухайн асуудалд холбогдсон этгээдтэй аль хууль нь илүү давуу эрхтэй вэ гэдэг юм уу, хөнгөлөлттэй илүү сайн нөхцөлөөр үйлчлэх бололцоотой үүнийг нь ашиглах ёстой тийм үү гэдэг хууль эргэж үйлчлэхгүй гэдэг чинь үүнийг хэлдэг юм. Хэрвээ мэдээж сүүлд батлагдсан хүчин төгөлдөр хууль нь тухайн этгээдэд илүү хөнгөлөлттэй сайн нөхцөлтэй байвал тэр хуулиараа явчихна. Хэрвээ өмнө нь хүчин төгөлдөр үйлчилж байсан хууль нь тухайн асуудал үүссэн цаг үед тэр этгээдэд илүү ашигтай байвал тэрүүгээр үйлчлэх ийм зарчим байх ёстой. Энэ зарчим чинь энд байхгүй та бүхэн зөвхөн тухайн асуудлыг хамгийн сүүлд батлагдсан хуулийг баримтална гээд оруулаад байгаа байхгүй юу. Үүнийг эргэж эцсийн хэлэлцүүлэг дээр хар гэсэн. Гэтэл энэ чинь харагдахгүй байна шүү дээ. Нэмэлт Нарантуяа гишүүн тайлбарлаад өгье. 
Б.Чойжилсүрэн: Нарантуяа гишүүн тайлбар хэлье.

З.Нарантуяа: Энэ хууль дээр хууль, тогтоомжид нийцэж байгаа гэдэг дүгнэлт өгсөн Хууль зүйн яам, энэ найруулгуудыг хуульд нийцэж байна гэж дүгнэлт өгөөд байгаа манай Тамгын газрын хуульчид би анхааруулж хэлмээр зүйл энэ дотор зөндөө байна. Яг саяын хэлсэн зарчим үндсэн суурь хууль чинь Иргэний хууль. Иргэний хууль дээр ямар заалт байдаг вэ гэхээр энэ Иргэний хуульд ерөнхийд нь зохицуулсан зохицуулалтаас илүү нарийвчлагдсан зохицуулалттай харилцааг нарийвчилж харилцааг нь зохицуулсан хуулиар зохицуулна гэдэг нэг тийм заалт байгаа. Хууль буцаан хэрэглэх зарчим гэж байгаа. Аливаа хуулийн зохицуулалт өмнөх нөхцөлөөсөө дордуулсан хуулийн зохицуулалтыг буцааж хэрэглэдэггүй шүү. Ийм хоёр үндсэн амин чухал заалт байгаа. Тэгэхээр хоёр хуулийн сүүлийнх нь ерөнхийдөө мөрдөөд байна гэдэг тэр зарчмаар үүнийг хийж байгаа. Үүнийг нь болж байна гэж үзэж дүгнэлт гаргаж энэ хуулийн төсөл дээр санал өгсөн Хууль зүйн яамыг хариуцлагагүй ажилласан гэж үзэж байна.

Маш олон заалтууд байгаа дурдахад, үүнийг яаравчлаад татварын том хуулийг ээлжит бусаар шахаад ямар ч бүх зүйл заалтыг нэг бүрчлэн хооронд нь харьцуулж үзэхгүйгээр төрд онцгой бүрэн эрх өгчихсөн ийм хууль болчихлоо шүү. Хэдийгээр энэ эргэж үйлчлэх боломжийг нь хаачхаж байгаа юм. Ер нь хэрэглээд үзье, энэ хууль нэлээн олон асуудал дагуулах байх гэж би хувьдаа бодож байна. Нөхцөл байдлыг олон газар дордуулсан. Одоо ч бас олон салбарын хөгжлийг боомилох заалтууд энд орчихлоо. Тухайлбал, санхүүгийн зах зээл дээр том ухралт гарахаар боллоо. Хөрөнгийн зах зээл бас ухралт гарахаар болчихлоо. Энэ банкнуудын зээлийг хүүг бууруулах тэр зорилт биелэхэд нэлээн саад болж байсан зохицуулалт хэвээрээ явчихлаа гэх мэтээр. 

Ер нь жижиг аж ахуй нэгжүүдэд нэлээн аятайхан нөхцөл олгосон. Татварын бааз суурь бүртгэлийг сайжруулах тийм сайн зохицуулалт орсныг бүхэлд нь үгүйсгэж болохгүй тийм зохицуулалтууд орсон. Тэгэхдээ ерөнхий зарчмаараа бид нар татварын бодлогоороо эдийн засгийнхаа бусад бүх салбар, дунд урт хугацааныхаа бодлогын хэрэгжилтийг хангадаг юм байгаа биз дээ аль ч улс. Тэр рүүгээ чиглэсэн юм нь дутуу орсон гэж би хэлмээр байна. Саяын хуулийн зарчим дээр ийм чигээрээ явбал Үндсэн хууль, бусад маргаанууд их гарах байх даа. 

Б.Чойжилсүрэн: Ажлын хэсгийн 3 дугаар микрофон. Татварын ерөнхий газар тайлбар хэлээд байх.

Б.Болдбаатар: Татварын ерөнхий газрын Хуулийн хэрэгжилтийг хангах газрын дарга Болдбаатар. Эрхэм гишүүдийн асуултад хариулъя. Иргэний хуулийн 3 дугаар зүйлийн 3.3-т заасан байгаа юм л даа. Монгол Улсын хууль, энэ хуулиас бусад хууль хоорондоо зөрчилдвөл тухайн асуудлыг илүү нарийвчилсан зохицуулсан хуулийн, тийм хууль байхгүй бол сүүлд хүчин төгөлдөр болсон хуулийн заалтыг хэрэглэнэ гээд ийм зарчим. Өргөн мэдүүлсэн төсөл дээр Иргэний хуулийн 3.3-ыг хоёр хуваагаад өөрөөр хэлбэл, нарийвчилсан хэрэглэсэн зохицуулалтыг нь хуулийн төслийн 3.2, сүүлд хүчин төгөлдөр болсон хуулийн зохицуулалтыг хэрэглэх зарчмыг 3.3 гэж илүү дэлгэрэнгүйгээр ойлгомжтой байдлаар тодорхойлсон юм. Энэ асуудал дээр Хууль зүйн юм болон Засгийн газрын Хэрэг эрхлэх газар үзээд хууль, тогтоомжид нийцэж байна гээд хариу өгсөн юм. Ийм тайлбар хэлэх гэсэн юм. 

Б.Чойжилсүрэн: Ажлын хэсгийн дарга нэмэлт тайлбар өгөөд тэгээд Баттөмөр гишүүний микрофон. 

Б.Баттөмөр: Энэ ухралт боллоо гээд Нарантуяа гишүүн тэгж байна. Фэйс дээр сонинд сайтад ярилцлага өгчихсөн байсан. Нарантуяа гишүүн өөрөө энэ ажлын хэсгийн гишүүн байгаа шүү дээ. Тэгэхээр санхүүгийн зах зээлийг ч юм уу, үйлдвэрлэлийг бүгдийг нь энд дэмжинэ гэдэг юм энд хийхэд түвэгтэй, хийх боломжгүй. Монгол Улсад татварыг өөрөөр хэлбэл, татварыг тайлагнах, тэрийг хянаж шалгах, статистик, хураах, хамгийн сүүлд хяналт шалгалт энэ бүх харилцааг энэ хуулиар зохицуулж байгаа юм. Нарантуяа гишүүний ярьж байгаа санхүүгийн зах зээлийн салбарт 8 хууль гарах ёстой гэж би ойлгож байгаа юм. Тэр дотор хөрөнгийн захаа дэмжих, банк бус санхүүгийн байгууллага, хадгаламж зээлийн хоршоо энэ хуульдаа нэгдүгээрт юмнуудаа сайн хийж өгөх ёстой. 

Хоёрдугаарт, жил бүрийн төсвийн тухай хууль гэж гарна. Тэр төсвийн тухай хууль дээр хүн амын орлогын албан татварт байгаа 22 хөнгөлөлтөөс 3-ыг нь хасъя, үүн дээр ийм юм нэмж оруулж ирье гэдэг нь Засгийн газарт нь байгаа юм. Тийм учраас Монгол Улсын хөгжлийн бүх юмыг энд хийчих боломж байхгүй л дээ. Хөгжихөд саад болохгүй, хөгжлийг зөв цаашаа авч явах энэ чиглэлд хийх ёстой юм. Энэ яриад байгаа юм сүртэй юм биш шүү дээ. Хуучин орж ирснээрээ болж байна, үүгээр явсан ч болно. Чойжоо даргаа, энэ сүртэй юм биш. Миний санал юу вэ гэхээр хуучныг нь ч авсан болно, хуучин 3 заалтыг хүчингүй болгоод нэг заалт болгочихсон байна шүү дээ. Шинээрээ явсан ч болно. Энд зөрчилдөөд байх сүйдтэй юм байхгүй гэж бодож байна.
Б.Чойжилсүрэн: Татна гээд ажлын хэсэг санал оруулчихлаа шүү дээ. Тэгэхээр дэмжигдсэн саналаа татаад авчхаж байгаа юм уу? Тэгэхээр анхны төслийн санал үлдлээ гэж ойлгоод би тэгж уншлаа шүү дээ. Бямбацогт гишүүнээ ажлын хэсэг татчихсан учраас орхи.

С.Бямбацогт: Орхих биш наадах чинь. Бид нар Байнгын хороон дээр ярихдаа ажлын хэсгийн санал дордуулсан байна гэж үзсэн. Ажлын хэсэг маань өмнөх төслийн санал нь угаасаа дордсон байсныг сайжруулж оруулж ирсэн гэж үзэж байгаа. Гэтэл ажлын хэсгийн саналыг татаж авснаараа үндсэн төсөлд нь байгаа санал нь сайн биш байгаа юм. Хэлээд байна шүү дээ, Нарантуяа гишүүн ч хэлж байна. Бүгдээрээ л энэ хуулийг яаж сайжруулах уу, өмнөхөөс нь дээрдүүлэх вэ, ядаж болохгүй бол хэвээр нь үлдээх үү гэж бодож батлах ёстой. Гэтэл өнөөдөр өмнөхөөсөө дордсон заалт орж ирээд энэ чинь татвар төлөгчдийн эрх ашгийг хохироох гээд байна шүү дээ. Тийм болохоор бид нар дордуулсан заалт орж ирсэн учраас үүнийгээ засъя гэж хэлж өчигдөр чуулган дээр санал хураагдаад дордуулсан заалтаа засъя гэхээр энэ хоёр санал байгаа. Өөр хувилбар байхгүй гээд суугаад байгаа байхгүй юу. Үүний оронд өөр хувилбар байна шүү дээ. Энэ зөвхөн Иргэний хуулийн зарчимд байгаа сүүлд батлагдсан хүчин төгөлдөр хуулийн заалтыг хэрэглэнэ гэж яриад байна. Тэгвэл Иргэний хууль, Эрүүгийн хууль чинь дахиад зарчим байгаа. 

Энэ хуулийн заалт нь хуулийг дордуулахаар байх юм бол дордуулсан заалтыг хэрэглэхгүй. Энэ нь хууль эргэж үйлчлэхгүй гэдэг үндсэн зарчмыг чинь хэлээд байгаа юм. Үүнийгээ томьёолоод оруулаад өгөөч. Ороогүй, байхгүй болоод яриад байна шүү дээ. Байгаа бол би ярихгүй. Хууль дордуулахаар байвал татвар төлөгчийн хувьд дордуулахаар байвал хууль эргэж үйлчлэхгүй гэдэг юмаа оруулаад өгөөч гэж байгаа шүү дээ. 

Б.Чойжилсүрэн: Өөрийн чинь яриад байгаа санаа бол дагаж мөрдөх журмын тухай хууль дээр шинэ хууль, хуучин хуулийн хооронд хоёр заалт нь зөрчилдөөд татвар төлөгчид давуу эрх үүсгэж байгааг нь өгчихсөн. Би чамаас ингэж асуугаад байна. Жишээлбэл, Татварын ерөнхий хууль, НӨАТ-ын хууль зөрчилдөхөд аль хөнгөлөлттэйг нь татвар төлөгч сонгоно гэдэг тийм зарчим чи хэлэх гээд байгаа юм уу?

С.Бямбацогт: Одоо үүнийгээ хар даа, ингэж байгаа юм. Татварын хууль тогтоомжийг хэрэглэх, татварын бусад хууль, энэ хуульд зааснаас өөрөөр заасан бол тухайн асуудлыг илүү нарийвчлан зохицуулсан хуулийн, тийм хууль байхгүй бол сүүлд хүчин төгөлдөр болсон хуулийн заалтыг хэрэглэнэ. Энд байхгүй байгаад байна шүү дээ. Энд ерөөсөө яасан бэ гэхээр асуудал үүсвэл хамгийн сүүлд батлагдсан хуулийг хэрэглэх ёстой шүү гэсэн байгаа байхгүй юу. Тэгвэл тухайн эрх зүйн байдлыг дордуулахааргүй бол сүүлд батлагдсан хуулийг хэрэглэнэ гээд томьёолоод оруулчих л даа. Эрх зүйн байдлыг дордуулахаар бол.

Б.Чойжилсүрэн: Бямбаа ийм байна 2008 оны хууль энэ хууль хоёр зөрчилдөөд үүгээр хүндэрвэл 2008 оноо баримтална гэдэг нь дагаж мөрдөх дээр байгаа. Би чамаас ингэж асуугаад байгаа юм. Энэ хууль эсвэл НӨАТ-ын хууль хүчин төгөлдөр байгаа шүү дээ. Энэ хоёр хууль зөрчилдвөл аль хөнгөрүүлсэн заалтыг нь татвар төлөгч сонгоно гэдэг ийм зарчим суулгах гээд байгаа юм уу, тэгэхгүй бол энэ томьёоллоор явуулна. Энэ асуултад хариул. Татаад авчихсан юм чинь яриа байхгүй.  Татаад авлаа, ажлын хэсэг. Дагаж мөрдөх дээр нь наад заалтуудыг чинь оруулчихсан байгаа. Татаад авчихсан учраас хуралдаан даргалагчийн өгсөн чиглэлийг ажлын хэсэг өөрийнхөө саналыг татаж аваад хуучин төслөөрөө нь үлдээлээ гэж ойлголцлоо тэгэх үү? 

2.Төслийн 7 дугаар зүйлд заасан татварын нэр төрлийг тусгаж өгөхөөр нэгдсэн хуралдаанаар дэмжигдсэн саналаас 7.2.15 малын тоо толгойн албан татвар гэснийг хасах. Ийм саналыг ажлын хэсэг оруулж байгаа юм байна. Тогтохсүрэн гишүүн энэ саналтай холбогдуулан үг хэлье. 
Д.Тогтохсүрэн: Баярлалаа. Байнгын хорооны гишүүдийнхээ өдрийн амгаланг айлтгая. Энэ заалтыг хасаж болохгүй юм. Ажлын хэсгээс орж ирсэн санал дээр хоёр санал орж ирсэн юм. Нэг нь малын тоо толгойн татвар, нэг нь малын үйл ажиллагааны орлогоос авах татвар гэсэн хоёр юм орж ирсэн юм. Тэгээд өчигдөр нэгдсэн чуулган дээр ярилцаж байгаад Билэгт гишүүний саналаар 8.3 буюу үйл ажиллагааны орлогын татварыг хассан. Тэгээд юу гэж ойлголцсон бэ гэхээр тоо толгойн татвараараа явъя гэж ойлголцсон юм. Тийм учраас 7.2.15-ыг хасаж болохгүй. Энэ заалтыг хасах юм бол мал аж ахуй огт татваргүй болж байгаа юм. Одоо мөрдөж байгаа хуулиараа үйл ажиллагааны татвар гэж байгаа юм. Тэгэхээр бид нар ярилцаж байгаад үйл ажиллагааны татварыг больё, авахад ч хүндрэлтэй юм. Харин тоо толгойн татвар гэдгээр явъя гэж ингэж тохиролцсон байхгүй юу. Өчигдөр хоёулаа орсны нэгийг нь хасаад, нэгийг нь ингээд явчихсан юм. Тэгэхээр би одоо 7.2.15-ыг хэвээр нь хасахгүйгээр явуулах ёстой, өчигдөр, санал хураалт хэрэггүй гэж байгаа юм. Дэмжсэнээрээ явах ёстой гэж бодож байгаа юм. 

Б.Чойжилсүрэн: Ажлын хэсгийнхэн санал нэг байна уу? Тэгвэл энэ саналыг хураалгахгүй болиод татлаа гэж ойлголоо. Бямбацогт гишүүний микрофон өгье. 

С.Бямбацогт: Тэгэхээр малын тоо толгойн албан татвар гэснийг үлдээе. Үлдээгээд малын тоо толгой, малаас малын хөлийн татвар гэж авах юм байна гэдэг ойлголт үүсэх вий. Ерөөсөө ийм орон зай байг, цонх байг. Үүгээр чинь дараа малчдыг өөрсдийнх нь малаа эрүүлжүүлэх, малынхаа үйлдвэр угсааг сайжруулах, хадлан тариалангаа бэлдэх, хашаа хороо, худаг усаа гаргах гээд энэ бололцоо боломжийг нь бүрдүүлэхэд малчдад дэмжлэг үзүүлэхээр байх тохиолдолд энэ татварын асуудлыг ярьж болох юм. Ингэхгүй тохиолдолд үүнийг ярихгүй шүү гэдэг агуулгаар энэ байж байг. Үндсэндээ малчдын эрх ашгийг хамгаалах, ажил амьдралыг нь дээшлүүлэх чиглэлтэйгээр татвар байж болох юм гэдэг агуулгаар үлдээж байгаа болохоос бусдаар шинээр татвар бий болгох гээд оруулж байгаа зүйл бас биш. Энэ буруу ойлгогдоо буруу мушгигдаад явчих вий гэдгийг тайлбарлаад хэлье. 

Б.Чойжилсүрэн: Тэгэхээр хуралдаан даргалагчаас өгсөн хоёр дахь чиглэлийг ойлголтын зөрүүг Тогтохсүрэн гишүүн тайлбарласан учраас санал хураалгах шаардлагагүй боллоо шүү. Ажлын хэсгийн татаж авлаа. Одоо санал хураах шаардлагагүй боллоо гэсэн үг биз дээ. 4 дэх саналаа шууд явна гэсэн үг.

Хуралдаан даргалагчаас өгсөн 4 дэх чиглэл.

3.Төслийн анхны хэлэлцүүлгээр өөрчлөхөөр дэмжигдсэн төслийн 4 дүгээр бүлгийн нэрийг татвараас зайлсхийхийн эсрэг ерөнхий дүрэм гэж тодотгон доор дурдсан агуулгатай тайлбар төслийн 16 дугаар зүйлд нэмэх. 

Тайлбар: татвараас зайлсхийхийн эсрэг ерөнхий дүрэм гэж олон улсын татварын харилцаанд нийтлэг ашиглагдаж буй “General Anti-Avoidence Rule” англи томьёоллоороо суух юм уу? Орчуулгаараа суух юм уу? Ажлын хэсгийн ахлагч Баттөмөр гишүүн. 
Б.Баттөмөр: Өчигдөр санал хураалгах явцад ингэсэн байхгүй юу. Татвараас зайлсхийхийн ерөнхий дүрэм гээд шууд үргэлжлүүлсэн үгээр явчихсан байхгүй юу. Тэгэхээр хуралдаан даргалагч болон тэнд байж байгаа хүмүүс Баасанхүү гишүүн ярьсан шүү дээ. Энэ ямар юм гараад ирэв гээд энэ чинь олон улсын татварын харилцаанд нийтлэг ашиглагддаг ийм дүрэм байгаа байхгүй юу. Дэлхийн бүх улс оронд. Тийм учраас үүнийг хоёр талд нь ингэж ялгах тусгай нэр байхгүй.
Б.Чойжилсүрэн: Дүрэм гэдгийг үүнийг ойлгоно гэдгээр тэгж тусгайлан тайлбарлаж байгаа юм байна шүү дээ тиймээ. 

Б.Баттөмөр: Тийм. GAR гэдэг юм.
Б.Чойжилсүрэн: GAR гэдгийг нь англиар нь бичихээс өөр аргагүй болж таарч байна уу? 

Б.Баттөмөр: Хойд талд нь хаалтад GAR гээд бичихээр яадаг юм бэ? Монголоор нь бичнэ л дээ. 
Б.Чойжилсүрэн: Татвараас зайлсхийхийн эсрэг ерөнхий дүрэм гэдэг орчуулга нь байгаа юм. Тэгэхээр англиар бичихээс аргагүй болж таарлаа даа. Санал хураалт явуулъя, санал хураалт. 

Санал хураалтад 11 гишүүн оролцож, санал 100 хувиар дэмжигдлээ.

Хуралдаан даргалагчаас өгсөн чиглэлийн 5, саналын 4 болох байх.

4.Төсөлд нэмж тусгагдахаар дэмжигдсэн 46.4 дэх хэсгийг доор дурдсанаар найруулах:

46.4.Маргаан таслах зөвлөл шүүх татвар төлөгчийн нөхөн ногдуулалтын актад гаргасан гомдол нэхэмжлэлийг ханган эцэслэн шийдвэрлэсний үр дүнд энэ хуулийн 46.3-т заасны дагуу урьдчилан төлсөн татварын дүнгээс татвар төлөгчид буцаан олгох асуудлыг энэ хуулийн 48 дугаар зүйлд заасны дагуу шийдвэрлэнэ гэсэн ийм томьёолол байгаа юм байна. Энэ чинь өмнө нь ингэж ойлголцож байсан, яагаад заавал ингэж бичихээр болов, ингээд биччих, найруулгаа янзал гэсэн юм байна тиймээ. Санал хураая, санал хураалт. 

Санал хураалтад 11 гишүүн оролцож, 100 хувиар санал дэмжигдлээ. 6 дугаар төсөл байна.

5.Төслийн 62 дугаар зүйлийн 62.1 дэх хэсгийн битүүмжлэхдээ гэснийг битүүмжлэх гэснийг Шүүхийн шийдвэр гүйцэтгэх тухай хуулийн 49.1-д заасан утгаар ойлгох бөгөөд гэж өөрчлөх. Санал хураалт. Гишүүдээ санал хураалт явж байна шүү.

Санал хураалтад 11 гишүүн оролцож, 100 хувиар санал дэмжигдлээ. Хуралдаан даргалагчаас өгсөн 7 дугаар чиглэл.

6.Төслийн 70 дугаар зүйлээр татварын алба өр хураах зорилгоор  бие даан дуудлага худалдаа явуулах эсхүл шууд гэрээ байгуулах замаар татвар төлөгчийн хөрөнгийг мөнгөн шилжүүлэх асуудлыг зохицуулахаар тусгасан юм. Энэ асуудлыг Бангын хорооны анхны хэлэлцүүлгийн үеэр татварын албаны татварын өр дарагдуулах үйл ажиллагааны үндсэн хууль болон бусад хууль тогтоомжтой зөрчилдөж болзошгүй байх тул Иргэний хууль, Шүүхийн шийдвэр гүйцэтгэх тухай хуульд заасан журмын дагуу дуудлага худалдаа зохион байгуулахаар тодорхой тусгах нь зүйтэй гэж үзсэн. Нэгдсэн хуралдаанд танилцуулсан болно. Иймээс өртэй татвар төлөгчийн хөрөнгийг мөнгөн хэлбэрт шилжүүлэх үйл ажиллагаатай холбогдох заалтуудыг бусад хуулиуддаа нийцүүлэн хэлэлцүүлсэн гэж ойлгоно. Өчигдөр ажлын хэсэг болон Байнгын хорооноос гишүүдийн асуултад дутуу ойлгуулсан байх магадлалтай байх учраас хуучин дэмжигдсэн саналуудын хүрээнд энэ асуудал шийдэгдсэн гэж ойлголцож байгаа юм байна шүү. Энэ чинь зөвхөн битүүмжлээд татварын давуу байдал үүснэ гэж байсан шүү дээ хуучин. Тэгвэл уучлаарай, битүүмжлээд татвар төлөгч нь зөвшөөрөхгүй бол нөгөөдөх татвар төлөгч шүүхдээд эцсийн шийдвэр гараад иртэл зүгээр битүүмжлээд байж бай. Мөнгөн хэлбэрт шилжүүлэхгүй, дуудлага худалдаа явуулахгүй гэдэг энэ шүүхийн шийдвэргүйгээр ийм асуудал хийхгүй гэдгийг нь, маргалдахгүй бол уучлаарай. Ингэж ойлголцсон учраас ямар ч санал хураах шаардлагагүй ойлголтын дутуу байгааг тайлбарлаж өгье, дахиад асуулт гарвал ажлын хэсгийн ахлагч Баттөмөр гишүүнээ. 

8.Төсөлд нэмж тусгагдахаар дэмжигдсэн 79.8 дахь хэсгийг доор дурдсанаар өөрчлөн найруулах:

79.8.Сумын татварын ажилтныг тухайн аймгийн татварын албаны дарга тухайн шатны Засаг даргатай зөвшилцөн томилж, чөлөөлөх бөгөөд тухайн ажилтанд сахилгын шийтгэл оногдуулах эрхтэй байна. Энэ чинь Татварын ерөнхий газартайгаа зөвшилцөнө гэснийг нь хасаж байгаа билүү, юу билээ? Санал хураалт.

Санал хураалтад 11 гишүүн оролцож, санал 100 хувиар дэмжигдлээ.

Нарантуяа гишүүн тодруулъя. 

З.Нарантуяа: Татварын хуулиар тодорхой саналуудыг гаргаад бид ойлголцоод хоёр дахь санал хураалтаа биш, Байнгын хорооны санал хураалтаа ингээд явуулаад дуусаж байна. Гэхдээ дэмжигдээгүй хоёр саналынхаа талаар Байнгын хорооны дарга ажлын хэсгийн даргаас тодруулга өгөөд тайлбар авмаар байгаа юм. Сая яах вэ, ажлын хэсгийн дарга хэлж байна л даа, би хоёр янзын саналыг гаргасан юм. Нэгдүгээрт, Монгол Улсын санхүүгийн зах зээл буюу ялангуяа хөрөнгийн зах зээл бөгөөд банкны хүү бууруулахтай холбоотой бодлогын зорилтыг хэрэгжүүлэхэд татварын хөнгөлөлт чөлөөлөлтийн бодлогоор дэмжиж байгаа хоёр чухал зүйл энэ хуульд уг нь байгаа юм. Бүх зүйлийг энэ хуулиар дэмжээд байх гэж ерөөсөө хэлээгүй. Энэ хуульд тусгагдсан байгаа хоёр юмны тухай ярьсан юм. Ийм боломж байхгүй байсан юм уу. 

Нэгдүгээрт, хөрөнгийн зах зээл ялангуяа одоохон би юмаа тодруулъя.

Б.Чойжилсүрэн: Нарантуяа гишүүнээ таны наадах чинь Аж ахуйн нэгж дээр гарна. Одоо энэ ерөнхий хууль дээр. Орхичих цаг хожъё. Энэ хуралдаан даргалагчаас өгсөн чиглэлийн дагуу гуравны хоёроор босож ирэх санал байна шүү дээ гишүүдээ. Уншиж танилцуулъя та бүхэнд. 

9.Төслийн 52 дугаар зүйлийн 52.1 дэх хэсгийн “тэрхүү нөхцөл байдлаас бий болсон бодит зардал, хохирол, алдагдалтай тэнцэх хэмжээгээр хязгаарлана” гэснийг хасаж, 52.9 дэх хэсгийн “татвар төлөгчид” гэсний дараа “ажлын 10 өдрийн дотор” гэж нэмж, үүнтэй уялдуулан 62 дугаар зүйлд доор дурдсан агуулгатай 62.8 дахь хэсэг нэмэх. 

62.8.Өртэй татвар төлөгч татварын өрөө бүрэн барагдуулсан, эсхүл энэ хуулийн 52 дугаар зүйлд заасан татвар төлөх хугацааны хөнгөлөлт эдэлсэн тохиолдолд татварын алба хөрөнгийг битүүмжлэх актыг хүчингүй болгоно. Санал хураалт. Санал хураалтыг цуцалъя. Ийм санал хураалгахын тулд энэ саналыг хураалгах нь зүйтэй гэж дахиад горимын санал дэмжүүлж байж хураалгах юм байна. Санал хураалт явуулахдаа энэ саналыг хураалгах нь зүйтэй гэж гишүүдийн олонх үзэх юм бол энэ санал дахиад хөндөгдсөн санал. Горимын саналаа дэмжье гэсэн санал хураалт явуулъя. 

Санал хураалтад 11 гишүүн оролцож, санал 100 хувиар дэмжигдлээ.

Горимын санал дэмжигдсэн учраас үндсэн санал хураалтаа явуулъя. Санал хураалт. 

Санал хураалтад 11 гишүүн оролцож, санал 100 хувиар дэмжигдлээ.

Хоёр дахь санал. Эхлээд үндсэн саналаа уншъя.

II.Төсөлд татварын хууль, тогтоомж хэрэгжүүлэх зөвлөмжийн талаар 80 дугаар зүйл нэмсэнтэй холбогдуулан төслийн 40.13, 41.9 дэх хэсгийг хасах. Нөгөө зөвлөмж гэсэн юмтай учраас 40.13, 41.9 дэх хэсгийг хасъя гэж байгаа юм. 80 дугаар зүйл дээр тодорхойлсон учраас. Энэ санал хураалтыг явуулах нь зүйтэй гэсэн горимын санал хураалт явуулъя. Санал хураалт. Улс даяар зөвлөмж гаргана гэж байсан шүү дээ, тэр нь нөгөө заалтуудтай зөрчилдөөд байгаа учраас зөрчилдсөн заалтуудыг хасъя гэж байгаа юм.

Санал хураалтад 11 гишүүн оролцож, санал 100 хувиар дэмжигдлээ.

Үндсэн санал хураалтаа явуулъя. Санал хураалт. Энэ уначихлаа шүү дээ, энгийнээр билүү? 

Санал хураалтад 11 гишүүн оролцож, санал 63.6 хувиар дэмжигдлээ.

3 дахь санал байгаа юм байна. 

III.Татварын ерөнхий хуулийн шинэчилсэн найруулгын төслийг дагаж өргөн мэдүүлсэн Нэмэгдсэн өртгийн албан татварын тухай хуулийн нэмэлт, өөрчлөлт оруулах тухай хуулийн талаар гарсан зарчмын зөрүүтэй 4 дүгээр санал дэмжигдсэнтэй уялдуулан Нэмэгдсэн өртгийн албан татварын тухай хуулийн 14 дүгээр зүйлийн 14.6.5 дахь заалтаас “хайгуулын ажил болон” гэснийг хасах. Энэ горимын санал байна. Энэ саналыг хураах нь зүйтэй гэж гишүүд үзэж дэмжсэн тохиолдолд хураалгана. Санал хураалт. Үгүй, биш. 

Санал хураалтад 11 гишүүн оролцож, санал 90.9 хувиар дэмжигдлээ.

Одоо ингээд дэмжигдсэн учраас дахиад уншъя. Анхаарал л даа.
Татварын ерөнхий хуулийн шинэчилсэн найруулгын төслийг дагаж өргөн мэдүүлсэн Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн талаар гарсан зарчмын зөрүүтэй 4 дүгээр санал дэмжигдсэнтэй холбогдуулан Нэмэгдсэн өртгийн албан татварын тухай хуулийн 14 дүгээр зүйлийн 14.6.5 дахь заалтаас “хайгуулын ажил болон” гэснийг хасах. Энэ саналыг ажлын хэсэг тайлбарлачих даа. Ямар утгатай харилцааг зохицуулж байгаад юу болов гэдгийг. Хэн тайлбарлах юм бэ? Ажлын хэсгийн 1 дүгээр микрофон.

Б.Тэлмүүн: Сангийн яам Тэлмүүн. НӨАТ-ын тухай хуульд нэмэлт, өөрчлөлт оруулах тухай хууль дээр бид тодорхой үндсэн хөрөнгөт худалдан авалтыг хасахаар ингэж оруулсан байгаа. Өчигдрийн санал хураалтаар энэ асуудлыг дэмжчихсэн. Гэтэл одоогийн хуулийн 14.6.5 дээр хайгуулын ажил болон ашиглалтын өмнөх үйл ажиллагаанд зориулж импортоор оруулсан болон худалдаалсан ажил, үйлчилгээг хасахгүй гээд байгаа. Тэгэхээр өчигдрийн санал дэмжигдсэнтэй холбогдуулаад ингээд хууль дотроо зөрчил үүсэх нөхцөл байдал үүсээд байгаа учраас энэ заалтаасаа хайгуулын зардал гэдгийг нь хасах шаардлагатай болоод байгаа юм. 

Б.Чойжилсүрэн: Дэмжих үү, санал хураалт явуулах уу? Хэн тайлбарлах юм бэ? Ажлын хэсэг 1 дүгээр микрофон.

Б.Тэлмүүн: Одоогийн НӨАТ-ын тухай хуулиар тодорхой үндсэн хөрөнгө худалдан авсан барааг энгийн бараа авахаар хасалтаа хийчихдэг, үндсэн хөрөнгө авахаараа хасалт хийдэггүй. Хасалт хийхгүй байна гэдэг маань өөрөө тухайн компани НӨАТ-ын эцсийн төлөгчгүй, 10 хувийн татвараа төлөөд явдаг. Тэгэхээр үндсэн хөрөнгө худалдаж авч байгаа юмнуудыг бид нар өмнө нь байсан зарчмынх нь дагуу хасалт хийх боломжийг нь олгож байгаа. Гэхдээ энэ нь нэг удаагийн зардлаасаа биш 5, 10 жилээр ингэж шимэгдүүлж хасах ийм зарчмыг оруулж өгсөн. Үр дагавар нь яг энэ төрлийн компаниудын хувьд НӨАТ-ын дарамт нь буурна. 

Б.Чойжилсүрэн: Санал хураалт дэмжье гэдгээр.

Санал хураалтад 11 гишүүн оролцож, санал 81.8 хувиар дэмжигдлээ.

Санал хураалт явуулж дууслаа. Эцсийн хувилбарын төсөлтэй холбогдуулан асуулт асуух. Санал хураалт явуулаад дууссан учраас хуулийн төслийг эцсийн хэлэлцүүлэгт бэлтгэсэн талаар Байнгын хорооны санал, дүгнэлт гаргана. Санал, дүгнэлтийг нэгдсэн чуулганд Баттөмөр гишүүн танилцуулна. Хуулийн төслийн эцсийн хэлэлцүүлгийг хэлэлцэж дууслаа. 

Гурав дахь асуудлаа хэлэлцье.

Гурав. Аж ахуйн нэгжийн орлогын албан татварын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд Засгийн газар 2018.06.22-ны өдөр өргөн мэдүүлсэн, эцсийн хэлэлцүүлэг хийе.

Ажлын хэсэгт түрүүний хуулийн ажлын хэсэг үргэлжлүүлээд ажиллана. Нэгдсэн хуралдааны анхны хэлэлцүүлгээр олонхын дэмжлэг авсан саналуудыг тусган, нэгтгэсэн тогтоолын төслийн эцсийн хувилбарын төслийг боловсруулан та бүхэнд тараасан болно. 

Нэгдсэн хуралдааны анхны хэлэлцүүлэг явуулах үед төслийн зарим зүйл, заалтыг гүйцээн боловсруулах чиглэл хуралдаан даргалагчаас өгсөн. Хуралдаан даргалагчаас чиглэл өгсөн зарчмын зөрүүтэй саналуудаар санал хураалт явуулахаар ажлын хэсгээс 3 санал бэлтгэсэн байна. Энэ хувилбаруудын саналыг та бүхэнд уншиж танилцуулъя.

Аж ахуйн нэгжийн орлогын албан татварын тухай хуулийн шинэчилсэн найруулгын төслийн анхны хэлэлцүүлгийг хийх шатанд Улсын Их Хурлын даргаас өгсөн чиглэлийн дагуу дараах асуудлыг санал хураалгахаар шийдвэрлэв. 

1.Төслийн 22 дугаар зүйлийн 22.5.1 дэх заалтыг доор дурдсанаар өөрчлөн найруулах:

22.5.1.аймаг, сумын төв нь нийслэл Улаанбаатар хотоос 500 км-ээс 550 биш билүү, 500 байсан юм уу? 500 болго гэсэн юм уу? 550 гэснийг 500 км-ээс хол алслагдсан аймаг, суманд байнгын үйл ажиллагаа явуулдаг хуулийн этгээдийн ерөнхий захиргаа нь тухайн орон нутагт бүртгэлтэй, орон нутгийн татварын албатай харьцдаг, ажлын байр бий болгож /нийгмийн даатгалын шимтгэл төлөлтөөр баталгаажсан/ байгаа энэ хуулийн 5.3.1-д заасан албан татвар төлөгч нь тухайн аймаг, сумын нутаг дэвсгэр дээр явуулсан үйл ажиллагаанаас олсон энэ хуулийн 7.4.1-д заасан татвар ногдох орлогод ногдох албан татварыг аймаг, сумын төв нь нийслэл Улаанбаатар хотоос 500 км-ээс хол алслагдсан аймаг, суманд 50 хувиар, 1000 км-ээс хол алслагдсан аймаг, суманд 90 хувиар, ийм болж байгаа юм уу? Ингэж өөрчлөх юм байна. 550-ийг 500 болгож байгаа юм байна. Дэмжье гэдгээр санал хураалт явуулах уу? Баттөмөр дарга саналаа тайлбарлая. 
Б.Баттөмөр: Өчигдөр энэ хэлэлцэх явц дунд 500 км гэдэг чинь нэг үг дотор хоёр дахиад орчихсон явж байна, үүнийгээ янзал гэсэн юм гарсан шүү дээ, үүнийг яах юм бэ? Яг үүгээрээ явах юм уу? Энэ хэллэг, дүрэм журмынх нь юун дээр ингэж болж байна уу? Энд хариулт өгөөч. Доржханд өгөх юм уу? 

Б.Чойжилсүрэн: Ингэж байхаас аргагүй юм байна. Санал хураалт. 

Санал хураалтад 11 гишүүн оролцож, 90.9 хувиар дэмжигдлээ.

Хоёр дахь хуралдаан даргалагчаас өгсөн чиглэл байна. 

2.Төслөөс 14 дүгээр зүйлийн 14.5 дахь саналыг хасах. Санал дэмжигдсэнтэй холбоотойгоор төслийн 14.8 дахь хэсгийг хасах. Санал хураалт явуулъя. 

Санал хураалтад 11 гишүүн оролцож, санал 100 хувиар дэмжигдлээ.

Гурав дахь санал ерөнхий найруулгын санал байна шүү. Хуралдаан даргалагчаас өгсөн чиглэлүүдийг найруулгаар авах шаардлагатай болсон байна. 

1.Төслийн 22 дугаар зүйлийн 22.1 дэх хэсгийг “жилийн эцсийн татварын тайлангаар энэ хуулийн 18.2, 18.3, 18.4, 18.5-д заасан татвар ногдох орлогыг 1.5 тэрбум төгрөгөөс ихгүй байхаар тайлагнасан” гэснийг “энэ хуулийн 18.2, 18.3, 18.4, 18.5-д заасан татвар ногдох орлогыг 1.5 тэрбум төгрөгөөс ихгүй байхаар жилийн эцсийн татварын тайланд тусгасан” гэж, төслийн 28.4.2 дахь заалтын “харьяалах төрийн сангийн” гэснийг “төрийн сангийн” гэж, төслийн 27.2.2 дахь заалтыг доор дурдсан нөхцөлийн аль нэгийг хангасан тохиолдолд татварын зорилгоор Монгол Улсад байрладаг үндэстэн дамнасан группийн толгой этгээд бус, группийн оролцогч гэж, 39 дэх хэсгийн “эцсийн эзэмшигчээс гэснийг эрх эзэмшигчээс” гэж, төслийн 25.1.3 дахь заалтын “тайлагнагдсан” гэснийг “тайлагнасан” гэж найруулахаар ажлын хэсгээс санал оруулж байгаа юм байна. дэмжье гэдгээр санал хураалт явуулъя. 

Санал хураалтад 11 гишүүн оролцож, санал 100 хувиар дэмжигдлээ.

Ажлын хэсгийн саналуудаар санал хурааж дууслаа. Хувь гишүүдийн санал байгаа юм уу? Танд яг тодорхой зарчмын тэрийгээ надад аваад ир. Хаана байна вэ тэр чинь. Энэ чинь санал гаргах горимтой юм байна, та нэгдсэн чуулган дээр орж хэл, бид нар яарч байна. Нэгдсэн чуулган дээр наадахаа ярь. Ийм санал байвал танд би өгүүллээ, аваад ир. Бямбацогт гишүүнд санал байгаа юм уу? Саналтай гишүүд байгаа юм байна. Эхлээд ингэе Нарантуяа гишүүнээ. Яг ингээд бичгээр томьёолчихсон зарчмын зөрүүтэй саналын томьёоллуудыг хураагаад дуусгая. Харин тэгж байгааг ойлгож байна. Би таныг сайн хүндэтгэж байгаа, та бол хаахгүй байгаа шүү дээ, дэгийн хуулиа барихаар бүр өгөхгүй. Биччих. Энэ саналыг хураалгая, дараа нь үг өгье. 

Эхлээд томьёолчихсон саналуудаа хураалгаад дараа нь ярья. 

Оюунхорол, Тэмүүлэн, Ж.Эрдэнэбат гишүүн, Бямбацогт гишүүдийн гаргаж байгаа санал байна. 

Аж ахуйн нэгжийн орлогын албан татварын тухай хуулийн төслийн 22.5.10-тай холбогдуулаад, 22.5.10.г-д “тэжээл, тэжээлийн ургамал” гэж өөрчлөх, 22.5.10.д гэж дараах шинэ дэд заалт нэмэх.

22.5.10.д.эрчимжсэн тахианы аж ахуйд үйлдвэрлэсэн мах, махан бүтээгдэхүүн гэсэн ийм саналыг дэмжье гэсэн санал хураалт. Энэ гуравны хоёроор дэмжсэн тохиолдолд энэ саналыг хураалгах юм байна. Энэ саналыг хураалгах нь зүйтэй гэсэн горимын саналыг дэмжье. Санал хураалт. 

Санал хураалтад 11 гишүүн оролцож, санал 81.8 хувиар дэмжигдлээ.

Горимын санал нь дэмжигдсэн учраас үндсэн саналаа дэмжье гэдгээр хураая. Санал хураалт. 

Санал хураалтад 11 гишүүн оролцож, санал 90.9 хувиар дэмжигдлээ.

Нарантуяа гишүүнд томьёолсон юм алга уу? Одоо чиглэл байхгүй шүү дээ энэ чинь эцсийн хэлэлцүүлэг. Нарантуяа гишүүнд үг өгье. 

З.Нарантуяа: Байнгын хорооны даргыг үг өгсөнд маш их баярлалаа. Би Монголын санхүүгийн салбарын хоёр том салбар болох банк, нэг нь хөрөнгийн зах зээлийн хөгжлийн төлөө энэ үгийг хэлэх гэж танаас үг гуйгаад тэгээд авсандаа баяртай байна. Энэ Аж ахуйн нэгжийн орлогын албан татварын хуулийн 20.2.5 дугаар заалт бол Монголын хөрөнгийн зах зээлийг хөгжүүлэхэд маш чухал заалт байсан юм. Анхны Сангийн яамнаас оруулж ирсэн төсөл үүн дээр хөрөнгийн зах зээл дээр Монгол Улсад татвар төлөгчөөр бүртгүүлсэн аж ахуй нэгжүүдийн гадаад, дотоодын хөрөнгө зах зээл дээр анхдагч болон хоёрдогч зах зээлд санхүүгийн төрөл бүрийн хэрэгслүүд, хувьцаа, бонд гаргаж болох бүх л үнэт цаасыг гаргах, энэ гаргаж байгаа үнэт цаасыг худалдаж авах, хөрөнгө оруулагчдыг татварын бодлогоор дэмжсэн маш чухал заалт байсан юм. 

Хүн болгон, энд сууж байгаа улс төрч болгон хөрөнгийн зах зээлийг хөгжүүлье гэж ярьдаг. Яг энэ хөрөнгийн зах зээл дээр хөрөнгөө оруулах гээд байж байгаа хүмүүсийг эдийн засгийн хувьд татварын бодлогоор урамшуулж дэмжих гэсэн энэ заалтыг маань харамсалтай нь анхны хэлэлцүүлгийн үед гишүүдийн гаргасан саналаар байхгүй болгочихлоо. Тэгээд энэ санал гаргасан гишүүдийг би хүндэтгэж байгаа. Гэхдээ энэ заалтыг нь үлдээгээд санал гаргасан гишүүдийн зөвхөн гадаадын том компаниуд Монголд хувьцаа эзэмшээд, хувьцааны орлогоос татварын хөнгөлөлт эдлэх гэж байна гэж хардаж байгаа бол тэрийг нь өөр нэг заалт болгоод томьёолоод оруулаач гэж хүсэх гэсэн юм. 

Үүнийг нэгэнт санал гаргасан гишүүн нь өөрөө томьёолохгүй болохоор хүний өмнөөс би томьёолж чадахгүй. Тэгэхээр ийм байдлаар ажлын хэсэг дээр ярьж зохицуулж болдоггүй юм уу? Үүнийг хувь Нарантуяа гэдэг хүн өөрийнхөө эрх ашгийн үүднээс яриагүй шүү дээ. Энэ санхүүгийн зах зээл дээр Үнэт цаасны хууль, Хөрөнгө оруулалтын сангийн хууль гараад маш олон хөрөнгө оруулалтын сангууд нэгж эрхийнхээ ногдол ашгийг авмаар байгаа юм. Түүнд нь өндөр татварын хувь хэмжээ үйлчлээд байгаа учраас тэрийг нь эхний шатан дээр дэмжих, эдийн засгийн хөшүүргээр бид бодлогоор дэмжих энэ зорилгоор 5 хувийн хөнгөлөлт ногдуулах гэсэн юм. Үүнийг ажлын хэсэг дахиад анхаарч өгөөч. Хоёрдугаар хэлэлцүүлэг дээрээ өөр томьёоллоор оруулчих боломжийг хайж өгөөч гэж хүсэж байна. 

Хоёрдугаарт, одоо хүн болгоны ярьж байгаа зүйл зээлийн хүүг бууруулъя гэж байгаа шүү дээ. Зээлийн хүүг бууруулахад хамгийн том саад болж байгаа зүйл чинь арилжааны банкнуудын зардал байна шүү дээ. Энэ зардалтай холбоотой энэ хуулийн 16, 13 дугаар зүйл дээр хоёр зардлыг нэмэгдүүлэх зүйл орчхоод байгаа юм. 16.1 дээр арилжааны банкнуудын хэвийн зээлд байгуулж байгаа 1 хувийн сангийн мөнгө чинь татвар ногдох орлогоос хасагдахгүй байгаа юм. Тэгэхээр татвар ногдох орлогоос хасагдахгүй байна гэдэг арилжааны банкны хувьд зардлыг нь илүү нэмж өгч байгаа юм. Зардал нэмэгдсэнээр хүүгийн зардлын үйл ажиллагааны зардал дахиад нэмэгдэнэ. Би зүйл ангиар нь хэлээд өгье 16.1.11 энэ нь 13.1.2

Б.Чойжилсүрэн: Болчхов уу? Одоо дууссан. Ойлголоо, Нарантуяа гишүүнд баярлалаа. Санал хураалт яваад дууслаа, Нарантуяа гишүүнд талархаж байна үнэтэй сайхан санал гаргаж байгаа. 

Хуулийн төслийг эцсийн хэлэлцүүлэгт бэлтгэсэн талаар Байнгын хорооны санал, дүгнэлт гарна. Нэгдсэн чуулганд Баттөмөр гишүүн санал, дүгнэлтийг танилцуулъя. Дараагийн асуудалдаа оръё. 

Дөрөв. Хувь хүний орлогын албан татварын тухай хуулийн шинэчилсэн найруулгын төсөл болон хамт өргөн мэдүүлсэн хуулийн бусад төслүүд Засгийн газар 2018.05.29-ний өдөр өргөн мэдүүлсэн, Улсын Их Хурлын гишүүн С.Чинзориг 2016.12.28-ны өдөр тус тус өргөн мэдүүлсэн, хоёр хуулийн төслийг нэгтгэсэн, төслийн эцсийн хэлэлцүүлгийг хийе.

Ажлын хэсгийн бүрэлдэхүүн өмнөх хоёр татварын хууль дээр байсан ажлын хэсэг үргэлжлээд ажиллана. Нэгдсэн хуралдааны анхны хэлэлцүүлгээр олонхын дэмжлэг авсан саналуудыг тусган, нэгтгэсэн тогтоолын төслийн эцсийн хувилбарын төслийг та бүхэнд тараасан болно. Нэгдсэн хуралдаанаар төслийн анхны хэлэлцүүлэг явуулах үед төслийн зарим зүйл заалтыг гүйцээн боловсруулах чиглэл хуралдаан даргалагчаас өгөгдсөн. Хуралдаан даргалагчаас чиглэл өгсөн зарчмын зөрүүтэй саналуудаар санал хураалт явуулъя. Ажлын хэсгийн санал байна, саналууд чинь хаана байна вэ? Хувь хүний орлогын албан татварын тухай хуулийн шинэчилсэн найруулгын төслийн талаар зарчмын зөрүүтэй саналын томьёолол байна. 

Хувь хүний орлогын албан татварын тухай хуулийн шинэчилсэн найруулгын төслийн анхны хэлэлцүүлгийг нэгдсэн хуралдаанаар явуулах үед ажлын хэсэг болон Улсын Их Хурлын гишүүн Бямбацогт, Болорчулуун, Оюунхорол, Ж.Эрдэнэбат нарын гаргасан саналыг Байнгын хорооны эцсийн хэлэлцүүлгийн үед дахин хэлэлцэх чиглэлийг хуралдаан даргалагчаас өгсний дагуу саналын томьёоллыг доор дурдсанаар өөрчилсөн юм байна. 

1.Төслийн 23 дугаар зүйлд доор дурдсан агуулга бүхий 23.10 дахь хэсэг нэмэх:

23.10.аймаг, сумын төв нь нийслэл Улаанбаатар хотоос 500 км-ээс хол алслагдсан аймаг, суманд оршин суудаг, тухайн орон нутагт бүртгэлтэй Монгол Улсын иргэн, албан татвар төлөгч энэ хуулийн 6.3.2-т заасан орлогод ногдох албан татварыг аймаг, сумын төв нь нийслэл Улаанбаатар хотоос 500 км-ээс хол алслагдсан аймаг, суманд 25 хувиар, 1000 км-ээс хол алслагдсан аймаг, суманд 50 хувиар хөнгөлнө гэсэн ийм санал байна. Бямбацогт гишүүн саналаа тайлбарлая. 
С.Бямбацогт: Өчигдөр чуулган дээр яригдсан. Билэгт гишүүн санал гаргасан, олон гишүүн гээд Чинзориг гишүүн санал гаргасан адилхан болгоё гэж. 550 биш, 500 болгоё гээд аж ахуй нэгж дээр 500 болгосон, 500 болсонтой холбогдуулаад хувь хүний орлогын албан татварыг 500 болгоё гэсэн. Үүнтэй адилхан аж ахуй нэгжийн орлогын албан татвар дээр 500-аас дээш 50 хувь, 1000-аас дээш 90 хувь байсан бол түүнтэй адилхан болоод 500-аас дээш 50 хувь хувь хүний орлогын албан татварыг, 1000-аас дээш 90 хувь болгоё гэсэн. Одоо наадах чинь томьёолол нь арай өөрөөр уншигдаж байна. 550 нь 500 болчихсон байна. Хувь хүний орлогын албан татвар, аж ахуй нэгжийн орлогын албан татвар нь ялгаатай болчихсон байна. Өөрөөр хэлбэл, иргэдээ аж ахуй нэгжээсээ ялгаварлаад үндсэндээ аль аль нь хүндрэлтэй нөхцөлд байлгасан байна. Тийм болохоор өчигдөр өгсөн чиглэлийн дагуу 50, 90 гэдгээр нь өөрчлөөд саналаа хураалгая. 25-ыг 50 болгоод.

Б.Чойжилсүрэн: Тэгэхээр энэ чинь санал гаргаж байгаа хүн нь Бямбацогт, Болорчулуун, Оюунхорол, Ж.Эрдэнэбат, ажлын хэсэг биш, та бүхний санал гэж ойлголоо шүү.

С.Бямбацогт: Өчигдөр тэгж ярьсан шүү дээ угаасаа чуулганаар.

Б.Чойжилсүрэн: Бямбацогт гишүүний уншсан саналын томьёоллоор.

С.Бямбацогт: Хувь хүний орлогын албан татварын 550-ийг 500 болгоё, тэгээд 25 хувь байсныг 50 болгоё, 50 хувь байсныг 90 болгоё гэсэн тэр байхгүй юу. Үйл ажиллагааны орлого, цалингийн орлогоос биш, үйл ажиллагааны орлогоос. Тэг тэг та, биш үйл ажиллагааны орлого. Харчих. 

Б.Чойжилсүрэн: Ингэе, Их Хурлын даргаас өгсөн чиглэл нь аж ахуй нэгжтэйгээ ижил стандарт руу шилжүүлж байгаа юм бол шууд горимын саналгүй хураах юм байна. Санал хураалт. 

Санал хураалтад 11 гишүүн оролцож, 90.9 хувийн саналаар дэмжигдлээ. 

Өөр саналтай гишүүд байна уу? Хуулийн төслийг эцсийн хэлэлцүүлэгт бэлтгэсэн талаар Байнгын хорооны санал, дүгнэлт гарна. Санал, дүгнэлтийг нэгдсэн чуулганд Баттөмөр гишүүн танилцуулъя. Хуулийн төслийн эцсийн хэлэлцүүлгийг хэлэлцэж дууслаа. Байнгын хорооны хуралдаанаар хэлэлцэх асуудлыг хаахын өмнө Мөнх-Оргил гишүүн үг хэлье гэж байна. Мөнх-Оргил гишүүний микрофон өгье.

Ц.Мөнх-Оргил: Баярлалаа. Энэ ажлын хэсгийнхэн, манай Их Хурлын Тамгын газрынхан дэгийн ямар арга зам байна вэ, санал бодол хэлээч. Татварын ерөнхий хуулийн шинэчилсэн найруулгын төслийн 73.2-ыг ажлын хэсэг дээр нэмэлт, өөрчлөлт оруулж засварлаад гишүүдээ, үүнийг Бямбацогт оо, үүнийг сонсооч. Хилээр нэвтрүүлэх, саатуулах асуудал 73.2 дээр тусгагдсан байгаа юм. Тэгээд өмнө нь Засгийн газраас орж ирсэн төсөл дээр татварын байгууллага улсын хил хамгаалах байгууллагад хандах эрхтэй гэсэн заалт байсныг бид нар эрх бүхий байгууллагад хандах эрхтэй болгож засварласан юм. Тэгэхдээ ажлын хэсэг бол эрх бүхий байгууллагад хандана гэдэг нь ямар утга санаатай хэлж байсан бэ гэхээр захиргааны зөрчлийн шинж чанартай бол одоогийн хуулиараа прокурорын байгууллага, эрүүгийн гэмт хэргийн зөрчлийн шинж чанартай бол шүүхэд хандаад тэгээд шүүхийн шийдвэрээр, эсхүл прокурорын шийдвэрээр хил нэвтрэх эрхийг хязгаарласан ийм заалт байгаа юм.

Гэтэл эрх бүхий байгууллагад хандана гэдэг нь гүйцэд бүрэн ойлгогдохгүй байна. Яг энэ найруулгаараа. Тэгэхээр үүн дээр ингэж оруулж өгмөөр байна. Ер нь зарчим нь ийм, ерөөсөө Монгол Улсын иргэдийг хилээр нэвтрэх эрхийг хязгаарлах хоёрхон үндэслэл цөөхөн үндэслэл байгаа юм. Гэмт хэрэгт сэжигтэн ялагчаар татагдсан бол энэ хэргийг шийдэгдтэл, эрүүгийн ял шийтгүүлсэн бол ялыг эдэлж дуустал, төрийн нууцыг мэдэж байгаа бол 3 жилийн дотор, ингээд Эрүүгийн хэрэг хянан шийдвэрлэх, Зөрчил шалган шийдвэрлэх, Шүүхийн шийдвэр гүйцэтгэх тухай хуульд заасны дагуу эрхийг нь хязгаарлаж байгаа юм. Тэгээд хуурамч бусдын паспорт, баримт бичиг ашигласан байдаг юм уу. Энэ 4 үндсэн шаардлагад бид нар багтаах ёстой байхгүй юу. Тэгж байж энэ хууль хяналтын байгууллагад тавих эрх нь нээгдэж байгаа юм. 

Тэгэхээр үүн дээр захиргааны зөрчлийн шинж чанартай, эрүүгийн гэмт хэргийн шинж чанартай байж энэ прокурор, шүүхийн шийдвэрээр шийдэгдэх ёстой юм. Ингэж зааж өгөхгүй бол энэ Монгол Улсын иргэн гадаадад хувийн хэргээр зорчих, цагаачлах тухай хуулиа ч зөрчиж байна, Эрүүгийн хуулиа ч зөрчиж байна, Захиргааны зөрчлийн тухай хуулиа ч зөрчинө. Иргэдийн гадаадад зорчих эрхийг хэтэрхий боомилсон юм шиг уншигдана. Санаа нь тийм биш, гэхдээ тэгж уншигдана. Тийм учраас үүнийг дэлгэрүүлж задалж бичмээр байна. Саналын томьёолол нь байна уу, одоо үүгээр санал хураалгаж болж байна уу? 

Б.Чойжилсүрэн: Ийм л дээ, энэ чинь татварын ерөнхий хууль дээр байгаа билүү? Эцсийн хэлэлцүүлгийг хаачихсан. Гэхдээ Байнгын хорооны хуралдаан дуусаагүй байна, би хаагаагүй байна. 

Ц.Мөнх-Оргил: Нэгдүгээрт, Үндсэн хуультайгаа гол хуулиудтайгаа нийцүүлэхгүй бол болохгүй байна. 

Б.Чойжилсүрэн: Тэгвэл ямар горим байна Тамгын газар хаачихсан хэлэлцүүлэг нэгдүгээр асуудал байгаа шүү дээ. Тэрийгээ буцааж сэргээж болох уу? Яагаад вэ гэхээр Байнгын хорооны хуралдаан хаагаагүй, би хаахын өмнө. 

Ц.Мөнх-Оргил: Таны эрхийн асуудал шүү дээ, гишүүдийн бүрэн эрхийн асуудал шүү дээ. 

Б.Чойжилсүрэн: Энэ чинь Байнгын хорооны хуралдаан дуусаагүй, нөгөө асуудал чинь Байнгын хорооны хуралдаан дуусаад Их Хурлын даргын эрх мэдэлд шилжчихсэн байсан байхгүй юу. Бид нар манай Байнгын хороо дотор байна. Тэгвэл ажлын хэсэг юу гэж үзэж байгаа юм бэ? Тийм томьёолол байна уу? Мөнх-Оргил гишүүнээ. Хүрэлбаатар сайд яасан юм бэ? Ганбат. Ингэе ажлын хэсэг 1 дүгээр микрофон тайлбарлаад байх. Энэ заалт ямар хүмүүст та нарын оруулж ирсэн энэ хуулиар үйлчлэх вэ? Гишүүдэд ойлголт өгөөд байх. Ажлын хэсгийн 2 дугаар микрофон өгөөд байх.

О.Тэнгис: Энэ заалт татвараа төлөхгүй, 20 саяас дээш татварын өртэй, тэгээд манай хоёр нөхцөлийг хийчихсэн байгаа. Татварын өртэй этгээд, татварын өр барагдуулах хөрөнгө авлагагүй, хоёрдугаарт 20 сая төгрөг ба түүнээс дээш байх. Гэхдээ энэ хүн бол мэдээж эрүүгийн гэмт хэрэг хийгээгүй. Тэгсэн хэрнээ татвараа төлөхгүй байгаа гэдэг нь өөрөө захиргааны зөрчил үйлдсэн этгээд байна гэсэн үг. Тийм учраас Мөнх-Оргил гишүүнээс, манай энэ санал чинь эрх бүхий байгууллагад хандах эрхтэй гэж байгаа шүү дээ. Тэгээд эрх бүхий байгууллага нь захиргааны зөрчил байна уу, үгүй юу, прокурор чинь шалгаад явна. Тэгэхээр үүн дээр болно гэж бид нар үзэж байгаа юм ажлын хэсэг. Өөрөөр хэлбэл, прокурорт хандаж эрх бүхий байгууллагад хандаад хилийн хоригоо тавиулахаар хандана. Тэгэхээр прокурор нь аль зөрчил нь байгаа юм бэ, эрүүгийн зөрчил нь юм уу, нэг бол захиргааны зөрчил юм уу гээд шалгаж таарна. 
Б.Чойжилсүрэн: Ажлын хэсгийн 1 дүгээр микрофон.

Б.Тэлмүүн: Сангийн яам Тэлмүүн. Үүн дээр нэмж тодруулъя. Одоо угаасаа хүчин төгөлдөр байгаа эрх зүйн орчноор хилийн хоригийг зөвхөн шүүх, прокурор тавьж байгаа юм. Зөрчлийн шинж чанартай бол прокурор, эрүүгийн шинж чанартай бол шүүх. Энэ эрх мэдлийг татварын алба авах гээд байгаа юм шиг тийм юм ерөөсөө байхгүй. Бид нарын энэ томьёолж байгаа нь гэхээр татварын өртэй мөртлөө ямар ч хөрөнгөгүй гээд байгаа тэгсэн мөртлөө татварын өртэй, бид нар 20 сая төгрөг гээд зарлачихсан. Энэ хүмүүс гадагшаа зугтах гээд байвал эрсдэл байна гэдгийг нь холбогдох байгууллагад нь хандаж хэлж өгч байгаа юм. Тэр байгууллагууд нь прокурор, шүүх нь өөрөө өөрсдийнхөө журам, хуулиараа тавиад, эрх мэдлээрээ хилийн хориг тавих эсэхээ шийдэх юм. Бид нар ийм эрсдэлийг мэдээлж тэр хүмүүст хүсэлтээ гаргаж байгаа асуудал юм. Түүнээс татварын байгууллага хилийн хориг тавих гээд байгаа асуудал, тийм эрх мэдэл авах гээд байгаа асуудал огт байхгүй гэдгийг хэлмээр байна. 

Б.Чойжилсүрэн: Бямбацогт гишүүн саналаа хэлье. 

С.Бямбацогт: Тэгэхээр татвар ногдох орлогоо тодорхойлоод тэгээд дээрээс нь татвараа төлөх гээд бас тодорхой хугацааны боломж бололцоо нь олдоогүй, татвар ногдох орлогоо тодорхойлж тайлан өгснөөс нь хойш тодорхой сарын гэдэг юм уу, улирлын хугацаа өнгөрөөгүй байдаг. Тэгэнгүүт нь өөрөө тодорхойлчихсон би үнэхээр орлого олсон нь үнэн, төлөх нь үнэн. Гэтэл төлөх бололцоо нь арай бүрдээгүй нэг, хоёр сар болж байдаг, гадагшаа явах гэдэг. Тэгэнгүүт нь энэ шууд таныг хурдан төлөхгүй бол ерөөсөө хил гарах эрхийг чинь хаана, манай саналаар шууд хаачихдаг юм гэдэг дарамт бий болгох гэж байна шүү дээ. Энэ жаахан шударга биш байна шүү дээ, ерөөсөө ямар нэгэн дарамт бий болгож байж татвар авна гэдэг ойлголт руу явж болохгүй шүү дээ. 

Үнэхээр татварыг төлөх хугацаандаа төлөхгүй жилийн хугацаа байдаг юм уу, ямар хугацаа байна үнэхээр тодорхой хугацаагаар зайлсхийгээд тэр нь үйлдлээрээ нотлогдоод ингэж байгаа тохиолдолд дарамт үүсэх, хилийн хориг тавих асуудлыг хөндөх ийм баймаар байгаа юм. Тэгэхгүй өөрөө өөрийнхөө орлогоо тодорхойлчихсон, өөрөө төлнө гэдгээ хэлж байгаа, өнөөдөр мөнгөний бололцоогүй, маргааш бололцоотой болох гэж байдаг тийм хүмүүсийг хурдан төл гэж чи гэдэг. Тэгээд тэнд ямар нэгэн зөрчил үүсээгүй. Өртэй нь үнэн, гэхдээ өөрөө тодорхойлчихсон. Ийм байдлаар байж болохгүй байх. Түүний орон үнэхээр татвар төлөхөөс санаатайгаар зайлсхийж байгаа нь нотлогдсон тохиолдол ийм томьёоллоор оруулъя. Санаатайгаар татвар төлөхөөс санаатайгаар зайлсхийж байгаа нь нотлогдож байгаа тохиолдолд оруулах ёстой байх. Тэгэхгүй өөрөө өөрийнхөө орлогыг тодорхойлоод өөрөө төлнө, гэхдээ өнөөдөр чадахгүй байна шүү дээ, би гадагшаа яваад хүнээс мөнгө зээлээд ирэх гэсэн юм гэхэд нь үгүй, чи төлөхгүй, чамд хилийн хориг тавиулна. Би өөрөө тавихгүй л дээ, гэхдээ хилийн хориг ингээд тавиулна шүү, ийм хуультай болчихсон гээд ийм байдлаар татвар төлөгчдийг дарамталж болохгүй, дарамталсан заалт байж болохгүй. Ийм томьёоллоор оролдъё.
Б.Чойжилсүрэн: Ажлын хэсгийн 3 дугаар микрофон. 

Д.Цогтжаргал: Татварын ерөнхий газар Цогтжаргал гишүүдэд тайлбар хэлье. Энэ зүйл, заалтыг оруулж ирэх үндэслэл нь юу болсон бэ гэхээр Засгийн газраас өргөн мэдүүлсэн анхны төсөлд саяын хоёр нөхцөлийг тавиад хилээр гарсан гадаадын иргэн, харьяалалгүй хүнийг гэж оруулж ирсэн байгаа. Тэгээд хэлэлцүүлгийн үед гадаадын татвар төлөгчийг ялгасан байна гэдэг асуудал яригдаад татвар төлөгч гэж оруулсан байгаа. Бодит кейс дээр ямар үйл ажиллагаа болж байгаа вэ гэхээр жишээлбэл, сүлжээний бизнес Монголд хийсэн, сүүлийн үед нэлээн яригдсан. Гаднын бизнес эрхлэгч бол 1.4 тэрбум төгрөгийн татварын өр үүсгээд хилээр гараад зугтаачихсан асуудал байна. Мөн 70-аад тэрбум төгрөгийн татварын өр нь маргаан таслах шүүхийн шатанд хянагдаж байх явцдаа хилээр гаргаад оргон гаргасан хятадын байдаг юм уу, гаднын иргэний асуудал байгаа юм. Тэгэхээр гадаадын хөрөнгө оруулагчид Монголд үйл ажиллагаа явуулж байгаад томоохон өртэй болоод ирэхээрээ орхиод явж байгаа ийм асуудал амьдрал дээр татварын албанд хүндрэл учруулж байгаа юм. Тэгэхээр энэ бодитой гарчихсан хүндрэлүүд дээр энэ эрхийг авах талаар санал оруулсан. 

Б.Чойжилсүрэн: Энэ чинь Засгийн газраас орж ирэхдээ зөвхөн гадаадын хүмүүс байсан байна шүү дээ. Тэрийгээ татаад авъя л даа ажлын хэсэг, энэ төслөөр нь үлдээе л дээ. Ажлын хэсэг саналаа татаад авчих л даа тэгээд боллоо шүү дээ. Баттөмөр гишүүнд тэр заалтыг нь олоод өгөөд байх. Баттөмөр гишүүн.

Б.Баттөмөр: Ингэж байгаа юм л даа. 73.2-т доор дурдсан нөхцөлүүд нэгэн зэрэг бий болсон тохиолдолд Монгол Улсын хилийн тухай хуулийн 17.7-д зааснаар татварын алба татварын өртэй гадаадын иргэн, харьяалалгүй хүн гэж байсан юм. Тэгээд гадаадынхныг та нар ингэх гэж байсан бас л нэг шүүмжлэл орж ирээд тэгэнгүүт нь гадаадын иргэн, харьяалалгүй хүнийг гэдгийг нь дарж байгаад татвар төлөгчийг татварын өрөө төлж дуусах хүртэл хилээр нэвтрүүлэх, саатуулахаар эрх бүхий байгууллагад хандах эрхтэй гээд татвар төлөгч дотор гадаад, дотоод орно гэж ингэж явж байгаа юм. 

Б.Чойжилсүрэн: Та тэгвэл наад саналаа татаад авчих. Одоо тэгээд саналаа татчих. 

Б.Баттөмөр: Гадаадын гэдгээрээ байх юм уу? 

Б.Чойжилсүрэн: Тэр нь төслөөрөө үлдэнэ биз.

Б.Баттөмөр: 20 сая гээд хязгаар нь, эрх бүхий байгууллагад гэж байна энд. Татаад авъя. Татаж авлаа.
Б.Чойжилсүрэн: 34 дүгээр саналыг, хамаагүй дээ, хил хамгаалах байгууллага тэгээд. Ажлын хэсэг саналаа татаж авсан байна. Байнгын хорооны хуралдаанаар хэлэлцэх асуудал дууслаа. Гишүүдэд баярлалаа.
Завсарлага

Б.Чойжилсүрэн: Төсвийн байнгын хорооны 3 дугаар сарын 22-ны өдрийн хуралдааныг үргэлжлүүлье. Татварын ерөнхий хуулийн шинэчилсэн найруулгын төслийн талаар зарчмын зөрүүтэй саналын томьёолол гээд энэ Татварын ерөнхий хуулийг чуулганы нэгдсэн хуралдаанаар хэлэлцүүлэх үед хуралдаан даргалагчаас хэд хэдэн зүйл дээр чиглэл өгсөн гүйцээн боловсруулах. Энэ дагуу ажлын хэсэг ажилласан юм байна. Тэгээд хоёр санал хураалтыг дутуу үлдээсэн учраас Төсвийн байнгын хорооны хуралдааны Татварын ерөнхий хуулийн шинэчилсэн найруулгын төслийн эцсийн хэлэлцүүлгийг үргэлжлүүлье. Ажлын хэсгийн хоёр санал хураах юм байна. 

Нэгдүгээрт санал дээр Байнгын хорооны хуралдааны үеэр саналыг татан авъя гэж ажлын хэсэг ойлголцсон. Хуралдааны дэгийн тухай хуулиар саналыг татаж авах бололцоо байхгүй учраас гуравны хоёроор өөрчилье. Тэгэхээр энэ дэмжигдсэн санал хэддүгээр санал билээ? Төслөөр нь үлдээе гэдэг дээрээ очиж байгаа биз дээ. Ийм санал хураалт явуулах юм байна.

1.Төслийн 3 дугаар зүйлийг өөрчлөн найруулах:

3 дугаар зүйл.Татварын хууль тогтоомжийг хэрэглэх

3.1.1.Татварын бусад хуульд энэ хуульд зааснаас өөрөөр заасан бол тухайн асуудлыг илүү нарийвчлан зохицуулсан хуулийн, тийм хууль байхгүй бол сүүлд хүчин төгөлдөр болсон хуулийн заалтыг хэрэглэнэ гэж өөрчлөн  найруулахаар өчигдөр хураалгасан энэ саналыг хасъя гэдэг ийм санал оруулж байгаа юм байна ажлын хэсгээс. Тэгэхээр энэ саналыг дэмжих нь зүйтэй гэсэн горимын саналыг дэмжье гэдгээр эхлээд санал хураалт явуулъя. Санал хураалт. 

Горимын санал хураалтад 10 гишүүн оролцож, санал 100 хувиар дэмжигдсэн. 

Тэгэхээр энэ саналыг одоо хураалгая үндсэн санал, санал хураалт. Саяын хоёр санал дэмжигдсэн учраас санал хураалтад 10 гишүүн оролцож, санал 100 хувиар дэмжигдлээ.

Ажлын хэсэг саналаа хүчингүй болгосон учраас төслийнх нь 3 заалт хэвээрээ үлдлээ гэж ойлгож байгаа шүү, протоколд тэгж тэмдэглээрэй.

Хоёр дахь нь. Ажлын хэсгийн санал юм байна 34 дүгээр саналаа аваад ир. Хилийн тухай хуулийг яах юм уу, томьёолол чинь хаана байна вэ? Одоо хоёр дахь санал ийм санал хураах юм байна шүү гишүүдээ, анхааралтай сонсож байгаарай.

2.Нэгдсэн хуралдаанаар хэлэлцүүлсэн Байнгын хорооны хуралдаанаас гаргасан зарчмын зөрүүтэй саналын томьёоллын 34 дэх санал буюу төслийн 33 дугаар зүйлийн 33.17 дахь хэсгийг хасаж, 73.2 дахь хэсгийн “гадаадын иргэн, харьяалалгүй хүнийг” гэснийг “татвар төлөгчийг” гэж, “улсын хил хамгаалах” гэснийг “эрх бүхий” гэж тус тус өөрчлөх гэсэн саналын талаар. Тэгэхээр нөгөө юу чинь үлдэх гээд байна шүү дээ. Одоо үүн дээр олон дахин будилж, 34 дүгээр саналыг олоод ир. Бага дэмжигдсэн санал нь хаана байна вэ? Гишүүдээ байраа эзэлчих.

Ажлын хэсгийн 2 дахь санал байгаа юм. 

2.Нэгдсэн хуралдаанаар хэлэлцүүлсэн Байнгын хорооны хуралдаанаас гаргасан зарчмын зөрүүтэй саналын томьёоллын 34 дэх саналыг өөрчлөн найруулж дахин санал хураалгах. Ийм горимын саналыг дэмжье гэдгээр санал хураалт явуулъя. Санал хураалт.

Санал хураалтад 10 гишүүн оролцож, санал 100 хувиар дэмжигдлээ. 

Одоо горимын санал дэмжигдсэн учраас саналыг дахин уншиж танилцуулъя. Гишүүд анхааралтай сонсоорой. 34 дүгээр санал шүү дээ, ингэж өөрчлөн найруулж байгаа санал. 

73.2.доор дурдсан нөхцөлүүд нэгэн зэрэг бий болсон тохиолдолд татварын алба татварын өртэй гадаадын иргэн, харьяалалгүй хүнийг татвараа өрөө төлж дуустал хилээр нэвтрүүлэхгүй байхаар эрх бүхий байгууллагад хандах эрхтэй гэж өөрчлөн найруулахаар санал оруулж байгаа юм байна. Санал хураалт. Дутуу уншсан байна. Дахин уншъя. 

34 дэх санал буюу төслийн 33 дугаар зүйлийн 33.17 дахь хэсгийг хасаж, байхгүй байна шүү дээ, үүн дээр тэгээд биччихгүй яасан юм бэ, 33.17 дахь хэсгийг хасаж, 73.2 дахь хэсгийг доор дурдсан нөхцөлүүд нэгэн зэрэг, доор дурдсанаар өөрчлөн найруулах:

73.2.доор дурдсан нөхцөлүүд нэгэн зэрэг бий болсон тохиолдолд татварын алба татварын өртэй гадаадын иргэн, харьяалалгүй хүнийг татвараа өрөө төлж дуустал хилээр нэвтрүүлэхгүй байхаар эрх бүхий байгууллагад хандах эрхтэй гэж өөрчлөх. Санал гаргасан ажлын хэсэг. Санал хураалт. 

Санал хураалтад 10 гишүүн оролцож, санал 100 хувиар дэмжигдлээ. 

Санал хураалт явуулж дууслаа. Хуулийн төслийг эцсийн хэлэлцүүлэгт бэлтгэсэн талаар Байнгын хорооноос санал, дүгнэлт гарна. Санал, дүгнэлтийг нэгдсэн чуулганд Баттөмөр гишүүн танилцуулчих уу? Хуулийн төслийн эцсийн хэлэлцүүлгийг хэлэлцэж дууслаа. Байнгын хороогоор хэлэлцэх асуудал дууслаа. Гишүүдэд баярлалаа. Байнгын хорооны хуралдаан хаасныг мэдэгдье.

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ 
М.НОМИНДУЛАМ

